
Milimo Ya Kopengwisa

 Mbote, baninga. Esengo ya kozala awa na ntongo oyo, mpe
koyeba ete, ya komona bino nyonso awa, kondimáká ete

Nkolo azali elongo ná biso lelo, apesi biso mwa mpio, mpo
molunge ézala makasi te awa na kati ya Tabernacle mpo na
liyangani ya ntongo. Mpe sikoyo to…
2 Nabanzi, bana bazali…Basili kotinda bana na bakelasi
na bango, Ndeko Neville? Namoni bana mike mosusu, mpe
namitunaki kaka soki basilaki kotinda bana na bi—bisika na
bangomosusuwana, na esika na bango ya Ecodim.
3 Sikoyo, bóbondela mpo na ngai. Nasengelaki kozua mokano
moko ya monene lobi na mpokwa, mpe nasengeli kozua yango
lelo. Mpe, tika ete losambo bábondela. Nazali na—nazali na
liyangani moko ékoya, ezali mpenza na ndelo ya Rideau de Fer,
na Allemagne, boye, ezali mwa matáta. Mpe bóbondela mpo na
ngai. Na bongo, ezali, tokoki kobanda mbala moko na stade
monene ya cricket, na Allemagne, oyo Hitler atongaki, kaka
liboso na etumba, esika monene mpe kitoko, ekoki koyamba
bato nkóto ntuku mwambe. Mpe tokoki kozua yango mpo na
ba-mpokwa zomi, ya kolandana. Boye, tozolikia kobanda kuna
mbala moko, na bongo koleka na La Salle Lorraine, na France,
oyo ekolanda, na nsima nde na Berlin, tokozonga…Nalingi
koloba, na Berlin, na kati-kati yawana ná—ná France.
4 Bongo tokozonga, soki Nkolo alingi, na likita moko, na
Chicago. Ekobanda, nabanzi, mokolo ya mitano, motoba,
nsambo, mwambe mpe libwa, nde mikolo ngai nakoteya na
Chicago, na likita yango, na li—lingomba ya bato ya Suede. Na
nsima, bazali, M. Boze, bamosusu kati na bino, oyo bafandaka
zingazinga ya Chicago, bazali na likita moko oyo ezali kolanda
oyo …ekobanda mokolo ya liboso na sanza ya Mwambe, to,
ezali nde mokolo ya liboso ya sanza ya Libwa, na Swede.
Mpe nazali na esengo mpenza ya koyeba ete baponi ngai, mpo
na kokende kuna, mpe bango nyonso nde baponaki, mokama
likoló na mokama. Nasepelaki na likambo yango, kasi nasengeli
kokende to kuna, to awa, sikoyo. Bóbondela mpo Nkolo ákamba
ngai mpenza na esika oyo milimo mingi koleka ekobikisama,
mpe makambo ya malamu koleka ekosalema mpo na Bokonzi ya
Nzambe. Sikoyo, bazali na likitamoko kuna,mpe—mpe bango na
Suede, mpe alobaki ete tokozala na bato nkóto ntuku mibale na
mitano to ntuku misato, mpo na kobanda, na likita yango, mpe
mingi kati na bango babikisami te.
5 Na nsima, awa na Allemagne, ee, bazali na stade oyo ekoki
koyamba bato nkóto ntuku mwambe. Na ntembe te, biso, na

Suisse, esika touti kolongwa, tozalaki na mayangani ya malamu
mingi kuna, mpe mingi kati na bino, ntango mosusu, batikálá
naino koyoka yango te. Nkolo apambolaki biso na nguya, bato
nkóto ntuku mitano babongolaki motema na mpokwa mitano,
na—na—na Zurich, na Suisse.
6 Na bongo, Ndeko Jack Shuler, mingi kati na bino bayebi
ye, azali Metodiste, mwana ya mobange Bob Shuler. Bazali na
Belfast sikoyo, mpe—mpe balobi ete bazali kaka koningisa esika
yango makasi, kuna, mpo na Nsango-malamu, mpe koleka ata
oyo Billy Graham azuaki na mayangani na ye. Jack azali elenge
mobali ya malamu mingi, atóndá na mpiko mpe na bolingo. Mpe
a—azali mpenza sémbo na likambo yango na lolenge ete nandimi
ete azali mosali monene ya Nkolo. Mpe bóbondela mpo naNdeko
Shuler. Mpe—mpe Jack Shuler azali, Jack MacArthur mpe azali
elongo ná ye. Ndeko Jack MacArthur azali mpe motei monene.
Mpe bato ya mangomba bazali koloba ete ezali kolamuka ya
monene koleka oyo etikálá kosálema na Irlande. Boye, tozali
mpenza…Bókota na mabondeli, mikolo nyonso, mpo na ba—
mpo na bato yango. Bango mibale bazali bilenge, na nsé,
zingazinga na mibu ntuku minei, nabanzi, to na nsé na yango,
bazali na mabota mpe bongo na bongo, mpe balakisi malamu ya
Nsango-malamu, oyo batélémá ngwi, mpe tolingaka bango.
7 Mpe sikoyo, na—nabondeli bino ete bóbosana ngai te, mpo—
mpo Nzambe ásala ete názua mokano oyo esengeli sikoyo. Mbala
mosusu toyebaka te ngámbo nini kobaluka. Bosílá kokóma na
bisika yango? Nakanisi ete Polo akómaki na esika wana mokolo
moko, boye te? Ezalaki kobendama na ngámbo nyonso mibale.
Mpe ntango azalaki kokende kuna, ee, amonaki Mwanje moko
na emononeli, oyo alobaki na ye: “Yaka na Masedwane.” Boye,
Nkolo azalaka ntango nyonso na Mwanje na Ye, boye te? Soki
nakoki mpenza kozala na komikitisa na motema na ngai, na
likambo yango, lokola Polo.
8 Mpe sikoyo, na mpokwa oyo, bókanisa mayangani ya
Nsango-malamu, awa na tabernacle, bino nyonso bóya. Bino
baoyo bofandaka zingazinga ya Louisville, nasengeli koteya na
Lingomba ya Porte Ouverte, na mpokwa oyo, ngonga mibale to
misato, na ngonga ya nsambo na ndambo, kino na ngonga ya
libwa na ndambo, epai ya Ndeko Cauble. Nalingaki koya awa
mbala mibale. Kasi azali moto malamu mingi, mpe abengaki.
Ndeko Cauble, azali ndeko moko malamu mingi mpenza. Bino,
nandimisami ete boyebani, ndeko moko malamu mingi, mpe
nakokaki mpenza koboyela ye te, ndenge wana. Bóbondela.
Likoló na nyonso, bóbondela, mpe bóbondela mpo Nzambe ásala
ete tózua mo—mokano oyo esengeli.
9 Sikoyo, liboso ete tóbanda Liteya ya Nsango-malamu yango,
ezali ntongo oyo tosengeli kobulisa bana mike. Ngai mpe nazali
na mwana moke moko awa, ya kobulisa epai na Nkolo. Sikoyo,
mbala mingi na mangomba mingi…

Bozali koyoka malamu, kuna na nsima? Soki bozali
koyoka, ezali koyokana malamu? Ba-ventilateur oyo, ngai, okoki
komiyoka te. Te, wana, wana ezali mabe te. Nabangaka ete
nakokoka te, soki yango ezali te.
10 Boye, ba—bana mike, mbala mosusu bamwángisaka mái
likoló na bango, na ndako-a-nzambe, ntango bazali naino ba-
bebé mike. Mpe, ya solo, likambo yango euti na lingomba
Katoliko, na kokómisáká bana mike baklisto, to “kobátisa”
ndenge babengaka yango, ntango bazali naino bana mike.
Lingomba Metodiste endimá yango, libatisi ya babebé, ná
mangomba mingi, mpe, nakanisi mingi mosusu. Nakanisi yango
nde ezali bokeseni katikati na ba-Nazaréen ná ba-Metodiste
ya lolenge ya kala, ezali libatisi ya ba-bebé, na nsima, bitónga
ya mike-mike esalemaki uta na yango, mpe bongo na bongo.
Kasi, ézala ata ndenge nini, ezali te, nandimi te ete ezali
likambomonenempenza. Mpamba te, nsima na nyonso, nakanisi
ete Kalvari etalisaki likambo yango polele, kuna mpenza, na
mobimba na yango, ya solo, mpo Yesu akufaki kuna mpo na
kobikisa bana mike, mpe kobikisa mokili.
11 Mpe mwana moke, ata azali na baboti ya ndenge nini, ata
bazali basumuki ya ndenge nini, ekobongola eloko moko te, mpo
Makila na Yesu Klisto epétoli ye, bomoni, mpe Ye nde Mwana-
mpate ya Nzambe, oyo alongolaka lisumu na mokili. Bebé wana
akoki kobongolamotema te. Ayebi ndenge ya kobongolamotema
te. Azali na ntina ya kozala awa te, na ye moko. Akoki koyebisa
yo ntina oyo azali awa te. Kasi Nzambe atindi ye awa, mpe
Makila ya Yesu Klisto epétoli ye, kaka na ngonga oyo ayingeli
na mokili. Mpe kino ákoma na mibu ya mayele, na ntango
wana akoyeba mabe ná malamu, na bongo, oyo akosala, asengeli
kobongolamotemampo namakambo oyo ayebi ete asalakimabe.
Ya solo. Boye, bamosusu bamwángisaka mái likoló na bango,
mpe bakanisaka ete bakendeke na Lola te.
12 Ezali namalakisi moko oyo elobaka ete soki bebé abotami na
baboti oyo bazali na Molimo Mosanto, ee, bebé yango akokende
na Lola; kasi, soki te, esuki wana, bebé yango azali lisusu te.
Ezali mpenza libunga. Ekosala bokeseni nini soki baboti na
ye bazali na Molimo Mosanto? Nyonso esalemaka na mposa ya
nzoto, bebé yango mpe abotamaka ndenge moko. Boye, bato
nyonso “babotami kati na lisumu, basalemi kati na lisumu na
nko, bayei na mokili kolobáká lokuta.” Wana, wana nde maloba
ya Likomi mpo na yango.
13 Boye, na ntango wana Makila na Yesu Klisto epétolaka mpe
elongolaka masumu ya mwana yango. Soki akufi, akokende
mpenza mbala moko Liboso na Nzambe, soki abotamaki na
baboti oyo bazali basumuki ya minene koleka na mokili, kino
ntango akokóma na mibu ya mayele, ntango akoyeba malamu
ná mabe. Na nsima, oyo akosala, kobanda wana, asengeli

kolimbisama mpo na yango. Asengeli kosenga bolimbisi na ye
moko, kobandawana. Kasi ntango azali bebé…
14 Sikoyo, lolenge oyo nde tomekaka kolanda, awa na
tabernacle. Esika bobele moko, na mokili mobimba, oyo
nakendeke, nateyaka Malakisi, ezali awa na tabernacle, mpo
oyo nde losambo na biso. Mpe toteyaka Malakisi awa mpo
na kobatela bato na molongo. Bato mosusu, na mangomba na
bango, bateyaka nyonso oyo bango bandimaka. Mpe bazali
bandeko na ngai, mpe tokoki kokesana mwa moke, kasi tozali
kaka bandeko, ata bongo. Mpe, kasi awa na tabernacle, toteyaka
oyo tomonaka ete ezali Malakisi ya Makomi. Mpe, na kati na
yango, tomonaka, na oyo etali kobulisa bana, oyo tobengaka
kobulisa, mbala bobele moko, na Biblia, oyo biso tokoki komona,
to, esika oyo na Kondimana na Sika, epai wapi bana mike
batikálá kozala na likambomoko na yango, to oyo Klisto azalaki
na likambo moko ná yango, kati na molulu moko, ezali ete, Ye
akumbaki bango na maboko na Ye, atielaki bango maboko mpe
apambolaki bango, mpe alobaki: “Bótika bana mike báya epai
na Ngai. Bópekisa bango te, mpo Bokonzi na Nzambe ezali mpo
na bato na motindo na bango.”
15 Sikoyo, batikelaki biso, ndenge tososoli, mpo na tokóba
kosala mosala oyo Ye ayaki ko—kokókisa. Liwa na Ye na Kalvari,
Azalaki elongo ná biso mpe Akendeki longwa na…Autaki na
Nzambe, kino na mokili, Azongaki epai na Nzambe, to longwa
na mokili kino na Nzambe, mpe Ayaki lisusu na lolenge ya
Molimo Mosanto, mpe Azali elongo na biso, kati na biso, kino
na nsuka ya mokili, kosaláká kati na Lingomba na Ye mosala
moko oyo Asalaki ntango Azalaki awa na mokili. Mpe, na yango,
tomemaka bana na biso bamoko na bamosusu, epai ya batei,
mpe babondelaka mpo na bango, batielaka bango maboko, mpe
babulisaka bango epai na Nzambe. Mwa molulu moko ya moke
mpo na kozongisa matondi mpo na oyo Nkolo asali mpo na biso
ná bana mike.
16 Sikoyo, soki mwana na yo, bamwangiselaki ye mai, to
lolenge nyonso oyo lingomba na bino basalaka, kanisa. Tolobi
eloko moko te mpo na kotelemela yango. Ezali malamu. Kasi,
kokokana na Makomi, tomoni kaka esika moko, ezali esika oyo
Yesu apambolaki bango, Ye moko. Yango nde nakotánga, soki
Nkolo alingi, kati na—kati na Liloba, awa. Tomoni, na Santu
Luka, na…nabanzi ezali mo—mokapo ya 10, mpe kobanda na
molongo ya 13.

Bayei na bana mike epai na ye ete ámama bango, kasi
bayekoli bapameli baoyo bamemaki bango.

Ntango Yesu amonaki bongo, ayokaki mabe, mpe
alobaki na bango ete, Bótika bana mike báya epai na
ngai, bópekisa bango te: mpo bokonzi na Nzambe ezali
na bato na motindo na bango.

Solo, nalobi na bino ete, moto nyonso oyo akoyamba
Bokonzi na Nzambe lokola mwana moke te, akokóta
kuna te.
Mpe amemaki bango na maboko na ye, mpe atielaki

bango maboko, mpe apambolaki bango.
17 Ezali kitoko? Alobaki: “Sikoyo, bótika bana mike báya epai
na Ngai. Bópekisa bango te, mpamba te motindo wana, Bokonzi
na Nzambe ezali mpo na bato na motindo ya mwana wana.”
Amemaki bango namaboko naYempeApambolaki bango.
18 Sikoyo, tokolinga mpenza, na ntongo oyo, soki tokokaki
kozala na Yesu afandi, na nzoto, awa na etumbelo, mpe koloba:
“Nkolo, Okolinga kopambola mwana na ngai?” Oh, elingaki
ko…mpo miso na biso ya bomoto mpe mitema na biso ezalaka
na mposa makasi ya komona yango. Kasi Azali awa, ata bongo,
mpo Apesaki biso etinda ya kosala yango. Mpe ndenge tosalaka,
Ye andimaka yango mpenza. Soki toyambi baoyo Ye atindi,
toyambi nde Moto oyo atindi ye, bomoni. Boye, Azali awa na
ntongo oyo. Mpe soki Ndeko mwasi Gertie akoki koya na piano,
mpo na kobeta loyembo na biso ya kala, oyo tozaláká koyemba,
kala, oyo: “Bómema bango na kati, bómema bana mike epai na
Yesu.” Nabanzi ezali na buku, kuna, na esika moko boye. Nayebi
mpenza te. “Bómema bana mike epai na Yesu.” mpe soki ozali na
bebé, mwana moke oyo babulisi naino te, soki olingi kobulisa ye
na ntongo oyo, ee, tokozala na esengo ya kosala yango.
19 Mpe ezali na batei bazali na kati ya losambo, batei oyo
bakolinga koya kozala elongo ná biso awa, wana tozali kobulisa
bana oyo epai ya Nkolo? Tokozala na esengo ya kozala ná bino,
wana bozali koya. Malamu, ezali kuna, na buku? Omoni yango,
Ndeko Neville? Ezali kuna te. Malamu, bato boni bayebi yango,
Bómema bango na kati? Malamu, tóyemba yango sikoyo. Biso
nyonso elongo, wana bamama bazali koya na bana na bango.
Malamu. Malamu.

…na kati, bómema bango na kati,
Bómema bango na kati, uta na bisika ya
lisumu;

Bómemabango na kati, bómemabango na kati,
Bómema baoyo bazali kotelengana epai na
Yesu.

Bómemabango na kati, bómemabango na kati,
Bómema bango na kati, longwa na bisika na
lisumu;

Bómemabango na kati, bómemabango na kati,
Bómema bana mike epai na Yesu.

Tokoki kogumba mitó mwamoke.
20 Tata na biso na Likoló, bamama ná batata batelemi
zingazinga ya etumbelo, na ntongo oyo, bamemi bakitani na
bango na maboko na bango, oyo Yo osili kopesa bango na ngolu

nyonso. Bazongisi matondi mingi mpo na bango, Nkolo, mpe
bamemi bango awa, na etumbelo, na ntongo oyo, na ndako ya
Nzambe, mpo na kobulisa bango, kopesa bomoi na bango epai
na Yo. Yo nde osili kopesa. Mpe tobondeli, e Nzambe, ete Óleisa
mpe Ópambola moko moko na bango. Kamba bango, mpe tika
ete Banje ya Nzambe, oyo babátelaka, básénzela likoló na moko
na moko na bango. Pesa bango bomoi molai ya bomengo mpe
esengo. Tika ete bákóla mpe bákóma mibali mpe basi mpo na
Nzambe, ya lobi, soki lobi ekozala.
21 Nzambe, tobondeli ete Ótelemisa batei, basakoli mpe
balakisi uta na lisanga ya ba-bebé oyo bazali zingazinga na
etumbelo na ntongo oyo. Mpe ntango biso tokokóma mibange
mpe tokokoka lisusu kokende liboso te, moto moko asengeli
komema biso longwa na esika moko kino na esika mosusu,
tika ete tókoka kotelema mpo na koyoka Nsango-malamu oyo
koteyama na bana oyo bazali awa lelo. Kokisa yango, Nkolo.
Mpe mokolo moko ya nkembo, ntango nyonso ekosila, bomoi
na biso ekokóma na nsuka, baboti oyo bazali zingazinga na
etumbelo, tika ete tózala lokola Yakobo oyo ya kala, ntango
apambolaki bana na ye nyonso mpe ayebisaki bango ndenge
nsuka na bango ekozala, na mokolo ya nsuka. Na bongo
atombolaki miso, alobaki: “Boyebi, nabelemi koyángana elongo
ná bato ngai.” Mpe, mokolo moko ya nkembo, ye ná bakitani
na ye nyonso, bakoyangana elongo na Mboka moko ya malamu
koleka. Ékokamwisa te ete Balame alobaki: “Tika ete nsuka na
ngai ézala lokola oyo ya ye.” E Nzambe, nabondeli ete Ópesa
mapamboli oyo na baboti.
22 Sikoyo, wana tozali kopusanampo na kotiela bangomaboko,
oyo—oyo malamu mpenza…mpe lolenge ya komikitisa nini oyo
Osili kosala yango, Nkolo, ete biso bato ya mokili oyo tózua
litomba ya kopambola bana mike na Nkombo na Yo, koyebáká
likambo oyo, ete, oyo tosengi, tosili kopesamelama yango. Wana
tozali kokende kopambola bango, tika ete Yesu, Moto oyo-
amonanaka te, Oyo-na-nguya-nyonso, átelema mpembeni mpe
ápambola mwana moko na moko, wana tozali kotiela bango
maboko mpe kopesa bango epai na Ye. Mpo tosengi yango na
Nkombo na Ye. Amen.
23 NdekoGlenn Funk, azali na bana na yemisato, ya mike, mpo
na kobulisama epai yaNkolo. [Malobamazangi na bande—Mok.]

…mwa—mwa esika ya kotia bilamba, kuna mosika na
mokili ya nórdi, Olakaki ngai mwana oyo. Tata, tika ete
mapamboli na Yo ézala likoló na ye.

Joseph, mwana na ngai, napesi yo epai na Nzambe. Tika ete
bomoi na yo ézala lipamboli. Tika ete ózala mosakoli, Joseph.
Tika ete ngolu na Nzambe ézala ná yo. Tika ete Nzambe ya tata
na yo, Nkolo Yesu Klisto, ápambola yo libela, ásala ete bomoi na
yo ézala lipamboli mpo na bamosusu.

NaNkombo na YesuKlisto, napamboli ye. Amen.
24 [Maloba mazangi na bande—Mok.]…bolingaka bana mike?
Ezalaka na eloko moko na bana mike oyo esalaka ete mama
nyonso alingaka ete mwana na ye ápambolama.

Sikoyo, lolenge wana nde Tata na biso ya Likoló azalaka
mpo na biso, mikóló, na ntongo oyo. Alingaka ete moko na
moko na biso ápambolama. Ye atalisaka biso eloko moko boye,
apesaka biso yango, lokola mpo na koloba: “Tala, Nalingi ete
ópambolama, mwana na Ngai.” Azali malamu mingi, boye te?
Boye, tokoki kosepela na Tatamalamu yaLikoló, ndengewana.
25 Sikoyo, na oyo etali mapamboli ya ba-bebé, boyebi, nazalaki
kotanga kaka awa na Makomi, mokolo mosusu, esika moko awa,
ezalaki na Kondimana na Kala, ete, likambo moko ya monene
oyo na—nasepelaki kotanga yango mpenza. Yango oyo, mpenza
awa. “Natanaele alobaki na Dawidi: ‘Sala nyonso oyo ezali na
motema na yo, mpo Nzambe azali elongo ná yo.’” Bomoni? “Sala
oyo ezali na kati ya motema na yo.” Mpe mbala mingi na—
namonaka likambo oyo, moninga na ngai Moklisto, ete nalobá
makambo, kozanga koyeba oyo nakoloba, mpe komona yango
kokokisama. Likambo mpenza!
26 Elobamaki na ntango moko, Yesu autaki kokita na ngomba
mpe Amonaki nzete moko oyo ezalaki na eloko moko te, kaka
nkasa ya mpamba, mbuma ezalaki te, mpe Alobaki: “Moto ália
mbuma na yo lisusu te.”
27 Na mokolo oyo elandaki, ntango bazalaki koleka wana,
bantóma bamonaki ete nkasa na yango ekaukaki. Alobaki: “Tala
ndenge nzete yango ekauki noki.”
28 Yesu alobaki: “Bózala na kondima na Nzambe; mpamba te
eloko nyonso bozali na yangomposa, ntango bobondeli, bóndima
ete bozui yango, mpe bokozua yango. Mpe makambo nyonso
bokoloba, bokozua oyo bokoloba.” Bókanisa yango. Oh! Ntango
mosusu lelo, Molimo Mosanto monene ya Nzambe, awa na
etumbelo, bokoloba…Ee, ezali na ntina te ébongisama kitoko.
Ezali na ntina te ete ézala esika monene oyo eléngelami malamu
mpenza.
29 Yakobo abendaki libanga, mokolo moko, mpe atiaki motó na
ye likoló na yango, mpe kino lelo, eyebani lokola Libanga ya
Scone. To, Libanga ya Scone, oyo bato minene ya mokili oyo,
kino lelo, bakumbaka libanga yango na bisika nyonso, mpo ete
bakonzi bátiama na bokonzi likoló ya libanga yango, libanga
lokola mabanga nyonso oyo ezalaka na elanga.

Betéle ezalaki kaka eboke ya mabanga elalaki moko likoló
na mosusu, mpe ekómaki ndako na Nzambe, esika ya efandelo.
Yakobo alobaki: “Oyo ezali esika mosusu te, bobele ndako
na Nzambe.” Mabanga oyo ezalaki na yango moko likoló na
mosusu.

30 Esengaka na yango makambo ya minene ya kafukafu te.
Esengaka nde komikitisa mpe kondima mpo na kondima, yango
nde eloko esengelaka. Yango nde esalaka yango.
31 Sikoyo, lokola toyebi ete kala mingi te, ntango ekosila,
tokosala makasi mpo tókanga bino ntango molai mingi te,
koyeba ete molunge ezali, mpe ndakonzambe etondi na bato.
Boye, nakosolola na bino kaka mwa ntango moke na ntongo
oyo, na liteya moko ya moke awa, oyo ekokaki…natii motema
ete ekosunga bino. Sikoyo, ngai, liboso ete nábima na ndako,
nakomaki mwa makambo misato to minei. Nalobaki: “Nakozela
mpo náyeba eloko nini Nkolo akolinga ete nálobela ntango
nakokóma kuna.” Nakomaki mwa makambo pene na motoba
awa, mwa mateya, mpe nakomaki moko na yango, natiaki yango
na líbenga na ngai, boye. Namilobelaki: “Ee, ntango nakokóma
na eteyelo, ntango mosusu Akoyebisa ngai likambo moko ya
kolobela.” Sikoyo nazali kaka ndenge nazalaki kuna. Boye, ata
bongo, nakotánga Likomi, awa, Nkolo ásunga biso mpo na
kosósola Yango. Mokapo ya 14 ya Santu Luka, tóbanda pene
na ntuku misato na-…na molongo ya 31, ya mokapo ya 14 ya
Santu Luka.

To mokonzi nani, oyo akokende kobundisa mokonzi
mosusu, akofanda liboso,mpo na kokanisa soki akokoka
na bato nkóto zomi, kotemela oyo ajali koya na ye na
bato nkóto ntuku mibale te?
Soko akokoka te, naino ye azali to…ezali ye wana

mosika, akotinda bantoma mpo kotuna makambo na
kimia.
Bobele bongo, moto na moto na kati na bino…

32 Nalingi ete bóyoka malamu mpenza. Sikoyo, liboso,
alobaki…Ezali lisese. Alobaki: “Sikoyo, mokonzi moko azali
koya, azali na basodá nkóto ntuku mibale; mpe mokonzi oyo
akokutana na ye, mpe azali kaka na basodá nkóto zomi. Boye,
liboso, akofanda mpe akotuna soki amilengeli, soki akoki kosala
yango to te.” Malamu.

…na bino oyo akoboya biloko nyonso ye azali na
yango te, akoki kozala moyekoli na ngai te. (Bomoni?)

33 Sikoyo, tika eteNkolo ábakisa lipamboli na Ye naLiloba oyo.
Sikoyo tokogumbamitó mwa ngonga moke.
34 Tata na biso na Likoló, Yo Moto oyebi makambo nyonso,
mpe Otalaka elongi ya moto te, mpamba te, moto azali nani
mpo Ókanisa ye? Osalaki moto, mpe azali kaka lokola folólo ya
elanga: lelo, azali kitoko, lobi akatami, abwakami na móto, mpe
akauki. Mpe nabondeli Yo, e Nzambe, ete Óyokela biso mawa
lelo, mpe tika ete moto moko na moko átánga misala ya bomoi
na ye lelo. Tozali awa lokola na ndako ya kosémbolama. Tozali
awampo na koyekolampe koyeba ndenge ya kobika,mpe tika ete
éuta na Liloba na Yo lelo, E Nzambe na Seko. Bana na Yo mingi

basili kosangana, mpe mingi kati na bango bazali bana na Yo
elekimibu ebele, kasi, atawana, biso nyonso tozongaka na ndako
ya Nzambe, mpo na koyekola, koyeba. Mpe ngai, mosali na Yo,
nazali na mposa ya koyeba Yo koleka. Mpe nabondeli ete Ókitisa
mpémélá ya Nsango-malamu likoló na biso nyonso, likoló na
mosali na Yo, mpe tika ete Bozali na Yo, mpe mpéméla likolo na
biso na kati na ndako mobimba oyo, ézala mpenza monene lelo,
ete tóbima awa, na mitema na biso, ná mposa ya kokóma basali
na Yo ya malamu koleka, na lolenge ete kozala na biso awa ézala
litomba mpo na biso. E Nzambe ya mawa, pesa biso mapamboli
yango, na Nkombo na Yesu, Mwana na Yo. Amen.

35 Sikoyo, tika ete Nkolo ábakisa mapamboli na Ye na Liloba
wana totangi yango. Na ntongo oyo, nalingi kozua motó ya liteya
oyo: “Milimo ya kopengwisa to Liloba na Nzambe?” Sikoyo,
ezali motó ya liteya moko ya ndenge, kasi lokola tozali na
tabernacle…Mpe nampokwa yamokolo yaMisato oyo eleki…
Na ntongo ya mokolo ya Lomingo oyo eleki, nazalaki kolobela
yu—yubilé moke ya Nsango-malamu.

36 Mpe na mpokwa ya mokolo ya misato oyo ya nsuka, nateyaki
likoló na mwasi oyo alataki ma—mayaka likoló ya motó na ye,
to…Abungisaki moko na ba-mbuma ya paláta, mpe azalaki
kokómba ndakompo na koluka komona yango, liboso ete mobali
na ye áya. Mpe tomonaki ete mwasi yango azalaki na lolenge ya
basi ya bikólo ya ésti, mpe ye…mpe azalaki kotalisa Lingomba.
Mpe bazaláká kolata lopété ya libala na mosapi te. Bazaláká
kolata yango na motó, ná ba-mbuma ya paláta libwa kati na
yango. Mpe soki mwasi akómi mwasi ya ndumba, bazalaki
kolongola mbuma ya paláta moko, mpe kotalisa ete azalaki
mwasi ya ndumba. Na bongo, mwasi oyo abungisaki mbuma ya
paláta moko, azalaki mwasi ya ndumba te. Kasi mobali na ye
akendeki mobembo, mpe azalaki kosala nokinoki mpo na koluka
mbuma ya paláta yango, mpo na kozongisa yango na mayaka na
ye, mpo ntango mobali na ye akoya, akoyeba ete bakangaki ye na
kindumba, mpe elingaki kosala ete ndako ékabwanampe nyonso
wana. Mpe nakokánisaki yango, mpo na mwa ngonga moke, na
lingomba oyo ebungisi makambo mingi ya motuya. mpe ntango
ekoki mpo na Tata koya, boye, tosengeli kolukaluka yango.
Sikoyo, koyeba ete na lingomba,mpe tabernacle na biso…

37 Na—nalingi kolobela Milimo Ya Kopengwisa, oyo
tosengelaki mpenza kobenga yango Boyékoli Milimo Mabe.
Boyokaka mingi mpenza na ntina na milimo mabe, mikolo oyo,
kasi boyokaka mingi te na ntina na ndenge ya kosilana na
yango. Biso nyonso to—toyebi ete milimo mabe ezalaka, kasi,
likambo oyo elandi ezali, ndenge nini ya kosilana na yango.
Sikoyo, ezali na…Na ngolu na Nzambe, nazuaka libaku mingi
ya kotála makambo etali biloko oyo babengaka milimo mabe,
mpe kokutanaka na bango na etumbelo, mokolo na mokolo,

mpe, ee, nakolinga kotala na kati ya Likomi na ntongo oyo, mpo
na komonampenza oyomakambo yango ezali.
38 Sikoyo, tosalelaka yango na liyangani ya kobondela mpo na
babeli, ntango nyonso na ngámbo ya lobiko na nzoto. Cancer,
tumeur, cataracte, tuberculose, biloko nyonso wana ezalaka
biloko ya mokili oyo te, ezali ya molimo, mpe ezali milimo mabe.
Makomi etatoli yango polelempenza. Kasi oyowana ezalimilimo
mabe na kati ya nzoto, na nzela na matútú, ndakisa cancer, ezali
na bomoi moko na kati na yango, mpe bomoi na yango ezali
molimo mabe. Litútú ya cataracte, kopanzana ya tuberculose,
mpe bamaláli mosusu, ezali milimo mabe. Oyo wana ezali na
lolenge ya nzoto.
39 Sikoyo, na ntongo oyo, tokolobela—tokolobela milimo mabe
na lolenge ya molimo, na kati ya elimo. Ezalaka na kati ya elimo,
ndenge ezalaka na kati ya nzoto. mpe tosengeli kondima ete
tomonaka yango na kati ya nzoto ya bato, na lolenge ya ba-
cancer mpe—mpe ya bamaláli ya ndenge na ndenge, oyo ezalaka
na nzoto ya moto.
40 Kala mingi te, balobi ete cancer ezali maláli ya mosándá ya
minei, ete ezalaka na mosándá mosusu. Ya solo mpenza, ezali
boyekoli milimo mabe. Maláli nyonso ezali maláli ya mosándá
ya minei, mpo na kobanda.
41 Sikoyo, kasi sikoyo, cancer na nzoto to cancer na elimo,
molimo mabe ekoki kokóta na esika nyonso mibale. Sikoyo,
mbala mingi, bato mingi bazalaka na makanisi ya malamu,
ete…mpe bato malamu, oyo bamekaka, mbala mingi, ko—
kopema likoló na mwa theologie moko boye oyo bazalaka na
yango, to eloko moko oyo batéyáká bango uta bomwana, mpe
ata bongo, bamonaka na kati ya bomoto na bango, na kati ya
elimo na bango, ete bazali naino na eloko moko, oyo elongobani
te. Bino, bato mingi bazali awa na ntongo oyo, na ntembe te,
na bisika nyonso oyo Baklisto basanganaka, tomonaka bato
oyo bazali na milimo wana na kati na bango, ete bango…
Ezali eloko moko balingaka yango te. Bazalaka na mposa na
yango te. Balobaka: “Oh, soki nakokaki kotika kokósa! Soki
nakokaki kotika kolula! Soki nakokaki kotika kosala boye to
boye!” Sikoyo, oyo wana ezali milimo mabe. Mpe, sikoyo, eyaka
na lolenge ya kosambela, mbala mingi. (Lokola ezali eteyelo ya
Lomingo, ezali ntango ya malakisi, boye, tótala mpenza likambo
oyo.) Sikoyo, eyaka na lolenge ya kosambela, mbalamingi.
42 Sikoyo, naLikomi,mokolomoko, ezalaki namobalimoko, na
nkombo ya Yosafata, moto monene, mosambeli. Akendeki epai
ya mokonzi mosusu, oyo azalaki mokonzi ya—ya Yisraele. Mpe
ye, Yosafata, azalaki mokonzi ya Yuda. Akendeki epai ya Akaba,
mokonzi ya Yisraele, bakómaki baninga mpenza, mpe basalaki
boyokani moko ná mosusu, mpo na kokende kobunda na Ramote
Galade.Mpe basalaki yango kozanga kobondela liboso.

43 Oh, soki bato bakokaki bobele kosósola! Yango wana nayei
na ntongo oyo, mpo na kosenga bino ete bókanisa ngai,
ntango nakokende na mikili ya bapaya. Na makambo nyonso,
bóbondelaka!

Motomoko ayakimokolomosusuwanampe alobaki: “Ndeko
Branham, okanisi ete ezali mabe kosala likambo boye?”
44 Nalobaki: “Mpo na nini ozali komituna na ntina na yango?”
Bomoni? Soki motuna ezali na likanisi na yo, tika likambo yango
kimia, kosala yango te. Kangámá ná yango kaka. Soki olingi
kosala likambo moko, mpe soki ozali na ntembe, soki ezali
malamu to mabe, zala mosika na yango. Komikotisa na yango
ata moke te, na bongo, oyebi ete osali malamu.
45 Sikoyo, makambo nyonso esengeli komemama na nzela
ya mabondeli, liboso. “Bólukaka liboso Bokonzi na Nzambe
mpe boyengebene na Ye, mpe makambo mosusu nyonso oyo
ekobakiselama.” Nandimisami, na ntongo ya lelo, ete soki mibali
mpe basi bakokaki kokóma na esika oyo elimo na bango,
makanisi na bango, ezaleli na bango, ekozala ebongi be na miso
ya Nzambe, oyo wana ekozala moko na mangomba ya nguya
mingi, koleka oyo etikálá kozala.
46 Bótala naino mwa ngonga moke, ngámbo oyo ya nzoto.
Sikoyo, tozali, tozali na, mbala mingi, tozali na yango eleki mibu
ebele, tozali na masíni oyo babengaka “ekundoli lokuta.” Okoki
kotia yango na loboko na yo, kolatisa yango zinga-zinga na—na
motó ya moto, mpe okoki kokóta kuna mpe kosala makasi mpo
lokuta na yo éyokana lokola solo, kasi ekotalisambala nyonso ete
ezali lokuta, mpo moto asálémá te mpo na kokósa. Lokuta ezali
eloko ya bokosi, ya mpasi, eloko mabe. Malamu názala elongo ná
molángwimasanga,mokolo nyonso, na esika yamokósi. Bomoni?
Mokósi! Nzoto na yo esálémá te mpo na kokósa. Etali te boni yo
otondi na masumu, ozali kaka mwana na Nzambe, oyo akwéyá.
Musumuki ya monene koleka na engumba oyo, lelo, Nzambe
akanaki te ete ózala mosumuki. Mposa na Ye ezalaki ete ózala
mwana na Ye ya mobali to ya mwasi. Osálémá na lolenge na Ye
moko. Kasi lisumu nde etindaki yo ósala bongo. Etali te boni
boni ozoluka komekola mpe koluka kosala ete lokuta émonana
lokola solo, bazali na masíni moko ya science, oyo etalisaka
polele ete ezali lokuta. Okoki koloba yango na eyóngi nyonso
ndenge olingi, kasi masíni yango ekotalisa kaka ete ezali lokuta;
mpamba te, bokundu moko ezalaka kati na moto, mpe bokundu
yango eyebi oyo solo ezali. Mpe ata olobi nini na libanda awa,
bokunduwana eyebi ete ezali lokuta, mpe ekotalisa oyo bokundu
ekoloba.
47 Yango wana, soki mobali to mwasi akoki kosala ete makanisi
na ye, ná litatoli na ye, ná bomoi na ye, élongobana mpenza na
Nzambe (amen) na lolenge ete nzela ya Molimo Mosanto ékóma
mpenza moko na Nzambe, likambo oyo mpenza ekosalema

mpenza! Soki mobali mpe mwasi bakoki kolongobana, ná
bonsomi oyo euti na motema na bango, ná kondima oyo euti na
kati mpenza!
48 Bato mingi bayáka na etumbelo mpo bábondela mpo na
bango, bazalaka na kondima ya bongó. Bayámbolaka masumu
na bango mpe bakotaka na lingomba, na nzela na kondima
ya bongó. Bandimaka yango na ma—makanisi na bango.
Bandimaka yango mpo bayokaki yango. Bandimaka yango mpo
bayebi ete ezali likambo ya malamu koleka. Kasi wana ezali
eloko oyo Nzambe atalaka te. Atalaka kondima na bino ya
bongó te.
49 Atalaka nde motema, na kati, epai wapi Nzambe…Mpe
ntango euti namotema, nyonso ekoki kosalema, na ntango wana.
Eyámbweli na yo elongobani ná bomoi na yo. Bomoi na yo
elobakamakasi kaka lokola eyámbweli na yo elobaka.
50 Kasi ntango eyámbweli na yo elobi likambo moko, mpe
bomoi na yo ezali kobikela likambo mosusu, eloko moko ezali
malamu te esika moko. Ezali mpo ozali na kondima ya bongó,
kasi kondima oyo euti na motema te. Mpe wana elakisi libanda
wana, awa, ezali na boyebi ya Nzambe; kasi na kati, awa, ezali
na molimo mabe oyo azali kotia ntembe. “Nandimaka lobiko na
nzoto kouta na Nzambe, kasi ezali mpo na ngai te.” Bomoni?
“Ah, ekoki kozala bongo, kasi nandimaka yango te.” Bososoli?
Na libanda, olobi “iyo”; na kati, lisosoli na yo elobi “te.” Masíni
ya science wana ekotalisa polele ete ezalaki bongo te, ekotalisa
yango polele.
51 Bótala, ntango bakonzi yango, liboso ete bákende,
basengelaki…Liboso ete Yosafata ásala boyókani ná Akaba,
asengelaki liboso koloba: “Tóbondela mpo tóyeba soki mokano
ya Nkolo ezali nini.”
52 Bópesa ngai motei, bópesa ngai Moklisto, bópesa ngai mwasi
ya ndako, oyo azali Moklisto, bópesa ngai mosali bilanga, to
mosali na izíne, oyo akotia Nzambe liboso na makambo nyonso,
nakolakisa bino moto oyo akolonga ata ná makambo nyonso
oyo zabolo akoki kobamba ye yango. Alukaka Nzambe, liboso.
Tosengeli liboso kozala na…
53 Kasi bango basalaki bongo te. Bango nyonso bazalaki likolo-
likolo, mpo Akaba azalaki na bokonzi moko ya kitoko mingi,
mpe asilaki kosala makambo ebele, mpe azalaki na bapaúni na
ye ya kitoko, wolo na ye mpe palata na ye, azalaki moto monene
mpe molóngi, kasi mozangi kondima.
54 Mpe wana nde esika oyo mokili ekómi lelo. Wana nde esika
oyo Amerika ekómi lelo. Wana nde esika oyo mangomba etelemi
lelo. Tosili kotonga bandakonzambe moko ya kitoko koleka
nyonso oyo etikálá kotongama. Tosili kozua bato batángá koleka
baoyo totikálá kozua. Totangisami mwa theologie ya malamu
koleka, mpe, bongo na bongo, mpe toyekoli koyemba lokola



MILIMO YA KOPENGWISA 13

Banje, kasi ata bongo, bolembu ezali na esika moko boye.
Bolembu moko ezali, mpo balandi malakisi ya bato mpe milimo
ya kopengwisa, na esika ya kozonga na Liloba ya Nzambe.
Bazali komeka kosala makambo ékokana ná mokili. Bameká
kotiamiinda ya kogengisa likoló na yango, lokolaHollywood.
55 Awa, mokolo mosusu wana denomination moko eyebani
mingi, bato ya Plein Evangile, ya Kansas City, to, bólimbisa
ngai, ya Denver, na likita, bazali kotonga ndakonzambe ya dollar
milió mobimba. Nzokande ba-missionaire nkóto na nkóto bazali
kozela ba-centime ntuku mitano uta na denomination yango
moko, mpo na komema Nsango-malamu epai na bapakano.
Eloko oyo tosengeli na yango lelo ezali kolamuka moko ya
mosala na elanga, oyo etindami na Nzambe, ebotami na Molimo
Mosanto, oyo ekozala na mpiko ya Nzambe, mpo na kokóta na
kati ya bazámba minene, kuna, mpe kosala likambo moko mpo
na Nzambe, na esika ya kotonga bandakonzambe yaminene mpe
kitoko mpe koluka koleka oyo ya mozalani.
56 Nakosepela kosambela na mission moko, esika oyo bauti
kokómba, to na ekalá moko, mpe kozala na bonsomi ya Molimo
Mosanto mpe bolingo ya Nzambe oyo ezali kopela na mitema, na
esika ya kofanda na kati ya katedrále ya monene koleka nyonso
namokili, mpe kokangama namalakisi mpe biyámbweli ya bato.
Oyo tosengeli na yango lelo, ezali kolamuka oyo ezali kosukuma,
bózonga na Solo, bózonga lisusu na Liloba yaNzambe.
57 Sikoyo, ntango bakendeki kuna, nsima na mwa ntango,
makanisi ya Yosafata ezongaki mpe alobaki: “Ezali te na…Ee,
tótuna Nkolo mpo na likambo oyo.”
58 Alobaki: “Malamu,” Akaba moto alobaki bongo, mpe
atindaki moto ákende kozua batei malamu mokama, nkama
minei, oyo bayekolaki malamu. Abengisaki bango kuna mpe
alobaki: “Bango nyonso bazali bapési-masakoli.”
59 Na bongo, babandaki koloba-loba, mpe babandaki kobelela.
Mpe balobaki: “Iyo, bókende kuna na kimia. Nkolo azali
na bino.”
60 Na bongo nsima na bango nkama minei nyonso wana
kotatola ete basengelaki kokende na kimia, ata bongo, Yosafata
ayebaki…Bososoli yango? Bomoni, na nsé ya motema ya
moyengebene wana, eloko moko ezalaki koyebisa ye ete eloko
moko ezalaki malamu te esika moko boye. Eloko moko ezalaki
malamu te.
61 Akaba alobaki: “Sikoyo, tozali na bango nkama minei
awa, mpe, na boyokani moko, moko na moko na bango alobi:
‘Bókende, Nkolo azali ná bino.’”

Kasi Yosafata alobaki: “Ozali namosusu te?”
62 Alobaki: “Ee, ntina nini koluka mosusu, nsima na mibali
nkama minei oyo tozali na bango, oyo batángá mingi koleka na

ekólo mobimba? Bango nyonso bazali koloba: ‘Bókende!’” Oyo
wana ezalaki kouta na mayele ya bongó. Kasi na nsé ya motema
ya Yosafata, ayebaki ete eloko moko ezalaki kotambola malamu
te. Sikoyo, alobaki: “Tozali na mosusu moko, ezali Mika. Kasi
nayinaka ye.” Alobaki: “Alobaka ntango nyonso mabe mpo na
ngai, mpe atombokaka na ntango oyo azali na ntina ya kosala
bongo te, mpe atiolaka mangomba mpe nyonso wana.” Alobaki:
“Nayinaka ye.”

Alobaki: “Bókende kozua ye,mpe tika tótala nini akoloba.”
63 Mpe ntango Mika ayaki, alobaki…Balobaki: “Sikoyo, tala,
loba ndenge bamosusu balobi.”
64 Alobaki, alobaki: “Nakoloba kaka…” Yango oyo.
“Nakoloba kaka oyo Nzambe alobi.” Amen. “Ata mosakoli
na yo alobi nini, mpe oyo songolo alobi, mpe oyo lingomba na yo
elobi, mpe oyo balobi, ngai nakoloba oyo Nzambe alobi. Nzambe
akotia na bibebu na ngai, mpe nakoloba oyo Ye alobi.” Oyo
tosengeli na yango lelo, ezali ba-Mika mosusu, oyo bakoloba
oyo Nzambe alobi. Bótala, na bongo bamemaki ye kuna, mpe
alobaki: “Bópesa ngai butu ya lelo.” Boye, na butu yango, Nkolo
akutanaki na ye, mpe azongaki na ntongo oyo elandaki. Wana
bakonzi nyonso mibale yango bafandaki na ekuke, alobaki:
“Bókende kuna.” Alobaki: “Bókende kuna. Kasi,” alobaki,
“namonaki Yisraele lokola bampate oyo bapalangani, kozanga
mobateli.”
65 Boye, motei moko oyo, na molato ya lokumu, apusanaki mpe
amamolaki yembata namonoko, alobaki: “Na nzela niniMolimo
yaNzambe ekendeki ntango Ebimaki epai na ngai?”

Alobaki: “Okoyeba yango ntango okozonga.” Iyo.
66 Alobaki: “Yoka malamu!” Alobaki: “Biso tozali basali na
Nzambe. Tozali nkamaminei, kasi yo ozali yomoko.”
67 Kasi Mika alobaki: “Nakoyebisa bino esika likambo na bino
ezali.” Amen! Alobaki: “Namonaki emononeli.” Amen! Alobaki:
“Mpe namonaki Nzambe afandi na ngwende na Ye. Namonaki
mampinga ya Likoló zinga-zinga na Ye. Mpe toyebi ete Liloba na
Nzambe elakelakimoto oyomabe,mpo na lolenge oyo asalaká.”
68 Okoki kopambola te oyo Nzambe alakeli mabe, zabolo mpe
akoki te kolakela mabe oyo Nzambe apamboli. Ezali likambo
ya moto na moto, ata ozali mobola to zoba ya ndenge nini, to
moínga, to otángá te. Oyo Nzambe asili kopambola epambolami.
Oyo Nzambe asili kolakela mabe elakelami mabe. Bóyebaka
kosala bokeseni ya oyo ezali malamu ná oyo ezali mabe.
69 Mika ayebaki malamu mpenza ete ezalaki Nkolo te oyo
azalaki elongo ná batei wana. Ee, likambo yango ezalaki nini
ná batei wana? Bótala likambo oyo basalaki. Bazaláká kolatisa
bango malamu koleka. Bazaláká koleisa bango malamu koleka.
Bazaláká kosangana elongo na baféti na bango mpe nyonso

wana, ná baoyo ya boyokani na bango, na lolenge ete bakómaki
na esika oyo bayebaki bobele theologie na bango moko. Mpe
Biblia elobi ete Mika, ntango azalaki kotala emononeli yango,
alobaki: “Nzambe alobaki: ‘Nani tokoki kotinda kuna mpo na
kopéngwisa Akaba?’ Mpe molimo moko ya lokuta elobaki: ‘Ngai
nakokende kuna mpe nakopengwisa Akaba na nzela na batei
wana, mpo na kosala ete Akaba ákende kuna, mpo Liloba na
Nzambe ékokisama.’”
70 Sikoyo, lelo, bato mingi mpenza bazali koyoka…(Sikoyo,
eteyelo ya Lomingo, nalingaka yango.) Bótala, bato mingi
mpenza bayokelaka milimo ya kopengwisa, na esika ya kozua
Liloba na Nzambe. Milimo, ezali na mokili. Ezali milimo mabe.
Ekendeke na bisika ndenge na ndenge mpe ekotaka katikati
na bato, batei. Ekotaka katikati na bandimi ya lingomba.
Ekotaka katikati na bato malamu. Mpe esalaka ete bákota
na kati ya lokuta moko boye. Mpe balobaka makambo, mpe
basalaka makambo, mpe balakisaka makambo, mpe basalelaka
makambo, oyo ekesani na Liloba na Nzambe. Lelo, batei, na
mayangani na bango, bakómi kopesa bandimi na bango nzela ya
kobeta lisano ya kalati na kati ya ba-ndakonzambe, mingi kati
na bango. Sikoyo, ezali kaka ba-Katoliko bango nyonso te, ba-
Protestant mingi mpe basalaka bongo.
71 Oyo bameká kosala ezali kotia eloko mosusu na esika yango.
Baméká kosalela mwango ya sika. Baméká kosalela mayele ya
kelasi, mpo ézua esika ya Molimo Mosanto. Bokokoka ata moke
te kosala yango, etali te boni boni moto na bino atángá malamu.
Nakanisi ezali likambo ya malamu ete ye ázala moto oyo atángá.
Kasi soki azali na Molimo Mosanto elongo ná yango te, koyekola
na ye ekosunga ye atamoke te. Koyekola ekotikáláká kozua esika
ya bokambami naMolimoMosanto te. Amen.
72 Bótala, bango, na esika ya Oyo, bango bamekaki kosalela
mbote ya loboko, na esika ya lobiko ya kala, oyo tozaláká
na yango. Lelo lingomba ekómi na makambo ya mikolo oyo.
Bapusanaka mpe bapesanaka mbote na loboko simbisi ya
bondeko, mpe lolenge wana nde basálaka. Kasi ekotikáláká
kozua esika ya ebonga ya mabondeli te, ya lolenge ya kala,
esika basumuki bazalaki kobelela Nzambe mpo na kozonga na
molongo ná Ye. Ezali solo.
73 Lelo, bazoluka kotia eloko mosusu na esika ya moko na zomi
ya Nzambe. Bazoluka kotia eloko mosusu. Bazoluka kobongola
yango. Bakendeke kuna kobetaka masano ya lotó, na kati
ya ndakonzambe, kobeta masano ya loterí. Loterí ekotikáláká
kozua esika ya moko na zomi ya Nzambe te. Bilei ya mpokwa,
koteka babulangeti, ba-píkiníki, mpo na kokongola mbongo ya
kofuta banyongo ndenge na ndenge, ekotikáláká kozua esika ya
moko na zomi ya Seko ya makabo ya Nzambe te. Ekosalemáká
te. Kasi tozali kaka komeka kosala yango.

74 Ezali nini? Ezali milimo ya kopengwisa kokitáká, komekáká
kot-…kotia eloko mosusu na esika ya Liloba na Nzambe.
Nzambe azali na eloko mosusu te ya kozua esika ya Liloba
na Ye. Ezali ya Seko mpe ya libela. Nzambe azali na eloko
mosusu te ya kozua esika ya kondima. Kondima ezalaka na eloko
moko te ya kozua esika na yango. Elikya ekotikáláká kozua
esika ya kondima te. Kondima ezalaka yango moko. Etelemaka
yango moko. Ekotikáláká kozua te e…Elikya ekoki kozua esika
na yango ata moke te. Elikya ezali elembeteli ya biloko oyo
bikolikiama, ndanga ya biloko oyo ezangi komonana, to kondima
nde ezali, kutu. Bomoni? Elikya ezali eloko moko; kondima ezali
eloko mosusu. Elikya elíkiaka mpo na likambo yango; kondima
esili kozua likambo yango. Moko ezali kondima ya bongó; oyo
mosusu ezali emoniseli euti semba na Nzambe. Ekotikala kozua
esika na yango te. Tomekaka, kasi tosálelaka nde makambo
mosusu nyonso oyo.
75 Tolukaka kotonga ba-ndakonzambe minene, na esika ya
kotinda ba-misionére. Eloko mosusu mpe tosalaka. Yesu atikálá
kobulisamotomoko tempo na kotonga ndakonzambe.NaBiblia,
etikálá kobulisama ata moke te. Biso totongi ba-seminére, batiki
ete yango ézua esika ya ba-misionére. Biso…Yesu atikálá
koloba na biso te ete tótonga ba-seminére. Ezali na yango mabe
te. Mayele ya kelasi, kolukáká kosala ete yango ézua esika
yango. Ekosáláká yango ata moke te. Etinda ya Yesu ezalaki
ete “bókende na mokili mobimba, koteya Nsango-malamu na
bikelamo nyonso”, mpo na ntango ya suka. Boye, biloko nyonso
ya kozua bisika oyo tozali na yango, ekotikáláká kozua esika ya
eloko ya solosolo te.
76 Mokolo mosusu wana, nabikelaki likambo moko, ya kotia
eloko mosusu. Nazuaki mpasi ya míno mbala ya liboso,
basengelaki kolongola ngai líno. Na ntongo oyo, nazali na líno
moko ya lokuta, kuna na kati. Nazoloba mpenza na mpasi.
Ekotikáláká kozua esika ya líno ya solosolo te. Temisie! Oh la la!
77 Bokoki kozua moto mpe kolatisa ye malamu, kosala moto
uta na nzete, na mabelé ya mpembe, ézala nyonso oyo bolingi,
mpe kobongisa ye malamu mpenza. Azali na biyóki moko te, na
lisosoli moko te. Akotikálá kozua esika ya moto ya solosolo te.
Ezali mpe bongo mpo na mbongwana ya lokuta, oyo apusanaka
mpe alobaka: “Nakoti na lingomba. Nakomeka kobika malamu
koleka.” Ekotikáláká kozua esika ya mbongwana ya solosolo te,
ya lolenge ya kala, oyo etindami na Nzambe, oyo ya Molimo
Mosanto, oyo esalaka ete moto ákoma moto mosusu na motema
na ye. Ekoki kosala yango te, mpamba te ezali na Bomoi kati na
yango te. Ezali na elokomoko te, oyo ekopesa ye Bomoi.
78 Eleki ntango molai te, awa, namonaki artiste monene, oyo
amemaki eloko oyo, nalingaki koloba mosali bikeko, oyo asalaki
ekeko ya Mose. Nabosani nkombo na ye sikoyo. Azali artiste
moko ya Greke. Esalaki ete ákufa. Mpe ntango akomaki na

esika oyo abanzaki ete ebongaki mpenza be, akomaki mpenza na
nsai ya komona elilingi ya ekeko ya Mose, boye, abetaki yango
na libólóngó, mpe alobaki: “Loba, Mose!” Ezalaki komonana
mpenza solo! Esalemaki mpenza na ndenge ebongi be, na lolenge
ete emonanaki mpenza lokola Mose, na likanisi na ye, kino
abetaki yango námartó, mpo ékoka komiyoka elokomoko.
79 Yango epesi likanisi ya lingomba. Etali te boni boni botiaka
eloko mosusu na esika, monene ndenge nini losambo ekomi,
malamu ndenge nini boyembaka ba-loyembo na bino, kitoko
ndenge nini losambo na bino balátaka, boni boni bozalaka na
eloko oyo, oyo kuna to oyo mosusu, bokoki kobeta, komiyoka,
ata soko nini. Ekotikáláka kozua esika ya Bomoi te, kino Klisto
ákita na lolenge ya Molimo Mosanto, na kati ya lingomba yango,
mpo na kopesa yango kobikela ya sika, ya kobotama mbala ya
mibale. Ekotikáláká kozua esika ya Liloba na Nzambe te. Liloba
na Nzambe ezalaka yango moko.
80 Mika azalaki na Liloba. Ayebaki ete azalaki na Liloba.
Azalaki na Liloba likomami, azuaki Yango mpe na nzela
na emononeli. Ayebaki oyo Nzambe alobaki kati na Liloba
na Ye. Ayebaki oyo Nzambe alobaki na nzela na emononeli.
Nyonsomibale ekokanaki. Ayebaki ete ezalaki Solo, yango wana
abangaki te.
81 Kasi molimo ya kopengwisa oyo, bótala eloko nini esili
kosala, lelo. Mpo bázua bandimi mingi ya lingomba koleka,
mpo bázua bandimi ya lingomba ya malamu koleka, asalaka ete
malakisi nyonso ya Molimo Mosanto na lolenge ya kala, étiámá
pembeni. Epesaka mibali nzela ya kosala ba-moziki bamoko
na bamosusu, kuna na cave ya ndako, esika bakobeta masano.
Ekotikáláká kozua esika ya chambre ya likoló te, esika oyo
bazalaki kobondela mpo naMolimoMosanto. Epesaki basi nzela
ya kosangana mpo na kobeta masolo ya máseki mpe nyonso
wana, ná makambo ya mpambala-mpambala, oyo ezali na ntina
moko te. Ekotikáláká kozua esika ya liyangani ya mabondeli
te. Basi, lolenge oyo bazali kobima mpe kolata lelo, ezali—
ezali nsóni.
82 Nayokaki likambo oyo Ndeko Neville alobaki, alobaki:
“Mawa, bato ya Amerika,” alobaki, “batindi bilamba na bango
nyonso na mikili ya bapaya.” Ya solo. Bakómi kotambola
na bakalesó na bango. Bango…Ya solo. Na ntembe te,
bapesaki yango na ba-missionaire, mpo missionnaire…Bato
ná bapakano ya bikolo mosusu nde bakómi kolata yango.
Bato oyo awa balingi yango lisusu te, ezomonana lokola
bazosepela bongo.
83 Nakoyebisa bino, ezali na eloko moko oyo esili kobeba,
mpe yango nde mateya ya Nsango-malamu ya Nkolo Yesu
Klisto. Milimo mabe nde ezali kolongola bino bilamba. Etikálá
kozala bobele na moto moko na Biblia, oyo atikálá kopasola

bilamba ya nzoto na ye, oyo azalaki moto moko oyo azalaki na
molimo mabe. Mpe ayaka lelo na lolenge moko ya mwa pete
lelo, lokola ete ayebi kofanda na bato, lokola ete azali moto
malamu, lokola ete ezali mabe te. “Mopepe ezali kitoko koleka,
mpe bokoyoka mopepe kitoko koleka soki bolongoli bilamba
na bino.” Mibali bazotambola-tambola libanda na lopango, ná
bilamba ya ndambo, basi mpe lokola. Ee, bokómi na esika oyo
bazali lisusu na limemya te koleka oyo tokokaki kozala na yango
mpo na bambwa, bamoko na bamosusu. Likambo yango nini?
Nazoluka kosala bino mpasi te. Nazoluka bobele koyebisa bino
ete milimomabe nde ekangi bino, mpe bokómi koyokamilimo ya
kopengwisa oyo ezoloba na bino: “Ezali na yango mabe te,” kasi
ezali lokuta.
84 Mbuma ya blé ekobota kaka blé. Soki ozali Moklisto, okosala
yango te. Okoki kosala yango te. Okoki na yo kosala yango te,
esili. Ozali na kondima ya bongó mpe olobi: “Ndeko Branham,
nandimaka Biblia.” Bomoi na yo ezali kotalisa ete ondimaka te.
Amen.Milimo ya kopengwisa kobundisákáLiloba naNzambe.
85 Ye ayebaki esika atelemaki, Mika ayebaki. Azalaki na Liloba
na Nzambe. Azalaki mpenza moto ayebáná te. Moto moko
te azalaki kolinga ye, mpo azalaki koloba Solo, atako bango
bazalaki kolinga batei wana.
86 Sikoyo, likambo mosusu oyo esalemaki. Nandimaka mpe
namonaka ete mobali nyonso oyo abíkélá likambo ná Nzambe,
to mwasi, asengeli kozala na mwa koningana. Nandimaka yango
mpenza. Ya solo. Kasi boyebi nini? Bango bazui koningana na
esika ya libatisi ya Molimo Mosanto. Bazali kaka na makeléle
ebele, kasi na kati na yango, eloko ezali te. Bóbíkaka bomoi ya
búle ndenge bomoi na bino esalaka makeléle, na bongo bokozala
malamu. Ya solo, koningana ezali mabe te; “ngalasísi ya nzoto
ezali na litomba namakambomoke.”Kasimilimo ya kopengwisa
ekoteli etónga ya bato ya bosantu, mpe esali ete bamifandisi
likolo na likambo oyo “lokola bakoki koganga”, to “mpo bakoki
kobina, mpo bakoki koningana.”
87 Mobange mobali wana kuna, mokonzi ya basakoli, ya batei
nyonso wana, andimisamaki mpenza ete azalaki koloba sóló, na
lolenge ete amisalelaki maseke mibale, mpe azalaki kobínabina
bisika nyonso wana, mpe akotisaki mobulu ya makasi koleka.
Alingaki kobengana mampinga mosusu, oyo ya Asiri, libanda na
mboka. Kasi ezalaki lokuta! Liloba na Nzambe elobaki bongo
te. Amen. Bomoni, okoki koningana malamu, soki ozali na
koningana oyo ya solo nsima na yango, soki koningana oyo ya
solo nde ezali koningisa koningana na yo.
88 Dawidi abinaki liboso naNkolo,mpemwasi na ye asekaki ye.
Kasi Nzambe abwakaki miso uta na Likoló, alobaki: “Dawidi,
ozali moto oyo abongi na motema na Ngai.” Kasi bamposa na ye
ezalaki sembo. Bomoi na ye ezalaki sembo, na nsima na yango.

89 Boye, kaka mpo tokoki koningana, elingi koloba te ete tosili
kobikisama. Mpo tokendeke na losambo, elingi koloba te ete
tosili kobikisama. Bóndimelaka milimo ya kopengwisa wana te.
Molimo na Nzambe, oyo ya solosolo, Liloba na Nzambe, oyo
ya solosolo, ezali Solo ya Nzambe; elingi koloba Momboto ya
Nzambe, ekobota Nzambe na bomoi na yo; okozala moto na
Nzambe, mobúlami, mosanto.
90 Tomonaka ete na bisika oyo bato mingi bazalaka na
koningana, mpe bongo na bongo, songi-songi mpe bilobélá, ná
makambo ya nsóni ya ndenge na ndenge ekomaka. Ndeko, oyo
wana ezali acide sulfurique na kati ya lingomba. Ezali nguya ya
milimomabe.Molimo yamibali ná basi oyo bakutanaka, bamoko
ná bamosusu mpe balukaka kokótisa makambo, balobaka:
“Oyo ezali malamu te, mpe oyo ezali malamu te, mpe oyo
wana ezali malamu te.” Soki bolandeli likambo yango, mbala
libwa likoló na zomi, ezalaka moto yango moko nde akotisaka
mindondo, ye nde azalaka malamu te. Amen. Nzambe ayinaka
kozanga boyokani kati na bandeko. Bózalaka na limemia, bózala
mosanto, bólinga Nzambe, bótikala ná Ye. Mpe na ntango
nyonso oyo oyebi ete bomoi na yo elongobani na Biblia, ná
bopéto ya motema, bopéto ya makanisi, ná bolingo mpo na
ndeko na yo, komekáká nyonso okoki mpenza mpo Bokonzi
na Nzambe ékende liboso, mpe kosala makambo wana, koláta
malamu, kobíka malamu, kosolola malamu, kokende na bisika
ya malamu, na bongo, okoki kozala na koningana nyonso oyo
olingi, mpe bato nyonso bakondima yango.
91 Yesu alobaki: “Bozali mungwa ya mokili. Soki mungwa
ezangi elengi na yango, na ntango wana ezali lisusu na ntina
moko te, ekobwakama libanda mpe ekonyatama na lokolo ya
moto.” Soki ozali kaka mungwa ya mpamba, ezali na ntina te.
Kasi soki ozali na elengi na kati na yango, yo zálá na elengi
ya mungwa, mpe mokili ekoyóka mposa. Kómá na elengi ya
mungwa, bango bakoyoka mposa. Oh, la la!
92 Milimo ya kopengwisa ezali kokende liboso, milimo mabe
ezomibomba. Bótala, tokómi na mokolo ya suka. Tokómi na
ntango ya suka. Mokili elingi kokóma pene na suka na yango,
lokola litútú oyo ezali kosala mpasi na esika moko boye, oyo
ekopasuka moko na mikolo oyo, mpe tofína ekobima kati na
yango. Ekómi na bosoto. Pomáde moko te ekoki kobikisa yango.
Basili koboya nki—nkisi. Babóyí oyo ekosalisa bokono. Ndakisa,
litútú oyo ezali kovímba kuna, soki ozui penicilline te, to eloko
moko mpo na kosilisa yango, eloko moko to mosusu, ekokóba
kovímba, kino ntango ekopasuka.
93 Yango nde mokili esili kosala. Ebandaki, kala mingi te,
komitika. Babandaki na makanisi ya minene mpenza, milimo
ya lokuta ekotaki mpe ebandaki koyebisa bato makambo oyo
na oyo wana to oyo mosusu. Tokabwanaki na ba-denomination
ya kokesana koleka nkama libwa, moko na moko ná likanisi

ekeseni. Balobaka: “Tondimaka oyo, esili! Yango nde nyonso oyo
biso tondimaka.” Bakoki kotika te ete Molimo Mosanto ékota.
Bakoki kozua makoki ya koleka liboso te. Nzambe azalaki na
bato oyo bakokaki kogánga, na bongo, moto nyonso asengelaki
kogánga. Bazalaki na bamosusu oyo bakokaki koloba minoko
na sika, na bongo, moto nyonso asengelaki koloba minoko
na sika. Bango nyonso bakómaki ndenge moko, kino ekómi
(nini?) eloko oyo ebebisami mobimba na milimo ya kopengwisa,
kopengwisáká bato mpo bákóma koningana na nzoto, na ntango
Nzambe azali kati na likambo yango ata moke te. Na nsima,
babimaka mpe babikaka bomoi ya ndenge nyonso oyo balingi
kobika, na nsima babengi yango “Moklisto.”
94 Mokili efandi mpe ezali kotala, bazoloba: “Ee, bótala kuna!
Nazali moto malamu lokola bango.”
95 Ndenge nalobaki, na mpokwa mosusu wana, na ntina na
ngulu, na ntina na mosumuki. Bokoki te kopesa fóti na…
Mosumuki azali mosumuki. Komeka kobongisa ye te. Komeka
te koyebisa ye likambo oyo, oyo wana to oyo mosusu. Azali
mosumuki, mpo na kobanda. Azali ngulu, mpo na kobanda.
Ayebi bokeseni moko te. Soki akendeke na cinema, akendeke
kuna mokolo ya Lomingo, mpe akendeke kotala lisano ya
ndembo, mpe asalaka makambo nyonso oyo, azali mosumuki,
mpo na kobanda. Lolenge na ye ezali lokola ngulu. Mobange
ya ngulu yango azindisaka zólo na ye na eboke ya bipoli, mpe
aliaka bambuma nyonso oyo ezali na kati na yango, mpe nyonso
wana; ee, wana azali ngulu. Okoki kopesa ye fóti te. Azali ngulu.
Lolengewana nde ezalaka ná basumuki. Kasi yo oyo omibengaka
Moklisto, mpe okei kokótisa zólo na yo ná ye, na ntango wana,
ozali malamu koleka ye te, kasi, ozali mabe koleka. Bima kati na
yango. Tikamokili. Tika yango. LandaNzambe. Tika yango.
96 Batikaka yango ndenge nini? Bato mingi bazomituna lelo,
kolobáká: “Ee, Ndeko Branham, bátikaka ndenge nini?” Nayebi
ete boyóká theologie mingi na ntina na yango: “tika yango.”
Bato mingi babimaka motoki mpo na komeka kotika yango.
Bato mingi bayáka koloba: “Nalingaki kokila bilei mikolo ntuku
minei, mpo nákoka kosala likambo moko.” Ozali na ntina ya
kokila bilei mikolo ntuku minei te. Osengeli nde kotika mokili
ná biloko nyonso ya zabolo oyo, mpe kotia Liloba na Nzambe na
motema na yo. Osengeli nde kolakisama lolenge ya kosala yango.
Osalaka yango te na kopumbwa-pumbwa, osalaka mpe te na
kokilaka bilei mikolo ntuku minei. Osalaka yango na komitika
mpe kopesamotema na yo epai naNzambe naNguya-nyonso.
97 Ezali lokola bebé moke. Namonaki bebé na ngai oyo azali
kuna, mama na ye azalaki koluka kolatisa ye mwa elamba na
ye, na ntongo oyo. Azalaki na mposa ya kokótisa mwa loboko na
ye na loboko ya elamba yango. Azalaki kokoka kokótisa loboko
na ye kuna te; ayebi ndenge ya kosala te. Osengeli kokambamwa
loboko na ye. Azali namposa ya kokótisa loboko na ye kuna, kasi

azali kaka kobeta-beta zingazinga na yango. Akómaka ata moke
te na loboko na yango. Ayebi ete akómi na loboko yango te.
98 Yo mpe oyebaka ete ozali sémbo ná Nzambe te, na ntango
ozali naino na matóngí, lokuta, kosaláká makambo wana. Okoki
kozala sémbo ná Nzambe te, etali ngai te na mangomba boni
osambelaka, kino elimo na yo ekoma ya kobongwana. Ndeko,
wana ezali lolenge ya kala, kasi yango ekotokisa mpe ekopesa
makasi na elimo na yo. Ya solo!
99 Akomeka kokótisa loboko na ye, asengeli kozala na moto
moko mpo na kokamba ye, na ndenge ya kokótisa loboko na ye
na kati. Na bongo, ntango akotisi loboko na ye na loboko yamwa
elamba na ye, ayebi ete nyonso ekómi malamu.
100 Lolenge wana nde ezalaka ná Moklisto nyonso oyo abotami
mbala na mibale. Ntango akoti mpenza kati na Nzambe,
asenzelaka bomoi na ye ná Liloba na Nzambe, mpe asosolaka
ete azali na molongo ná Yango, na eloko moko moko. Azalaka
na motema molai, bolamu, bopolo, boboto, nguya, kondima,
bolingo, esengo, kimia. Atengaka-tengaka te, lokola mbu
etomboki. Amitungisaka te, na ntina na mwa likambo moke
nyonso. Apumbwaka-pumbwaka awa na kuna te, lokola ezipeli
ya molangi ékomemama na mopepe, likoló ya mbu. Azalaka
kimia. Motema na ye ezali péto. Makanisi na ye ezali péto.
Miango na ye ezali péto. Kopona na ye ezali sembo.Mpe ayebi ete
azali na molongo ná Liloba na Nzambe. Lífelo mobimba ekoki
koningisa ye te. Asili kotiama na molongo, na nzela na Liloba na
Nzambe. Azali na bolingo na Nzambe, bopéto na motema, mpo
na mobali mpe mwasi nyonso. Azali na…Asili komipekisa na
makambo ya mokili, esili kokufa mpo na ye; azali na mposa na
yango lisusu te. Ee, okoki kosala te ete elenge mwasi oyo azali
na Molimo Mosanto álata bilamba ya lolenge ya nsóni wana mpe
ábima kuna, ata ndenge nini. Te misie.
101 Sikoyo, ezali na ntina moko te ya kokende koyebisa ye ete
azali na libunga, mpo akondimela yo te, mpamba te yango nde
nyonso oyo ayebi. Yango nde esengo na ye. Mwasi oyo alataka
bilamba ya mikemike wana; babimaka, na mpokwa, kaka na
ntango oyo mibali bazongaka na ndako; bazobimaka kaka mpo
na kokata matiti na lopango, na ndenge…Bongo bóyebisa ngai
ete wana ezali malamu? Mwasi, nalingi koloba te ete ozali—ozali
mabe. Nalingi koloba te ete ozangi bomoto. Kasi ozosósola te,
ndeko mwasi, ete molimo moko ya mbindo moko ekangi yo.
Osalaka yango mpo na nini? Ozali na mayele ya kokoka mpo
na koyeba ete epesaka mopepe ya mpio koleka te. Epesaka nde
molunge koleka.Molimomoko yambindo ezali wana.
102 Okoloba: “Ngai? Ngai, nasambelaka!” Nebukadanesala
azalaki moto monene. Kasi, lokola akómaki na loléndo, Nzambe
apesaki ye molimo ya ngombe, mpe atikaki ye ália matiti, mpo
na mibu nsambo, mpe manzaka na ye ekólaki milai lokola

basi mosusu oyo basalaka awa. Ezali solo. Mpe akangamaki na
molimo mabe.
103 Moto moko akangamá na molimo mabe, mpe azalaki
kolongola bilamba. Bazalaki kokoka kolatisa ye bilamba te.
Bomoni oyo nalingi koloba? Ezali milimo ya kopengwisa.
104 Lingomba na bino epesaka nzela na likambo yango. Motei
na bino azali kobanga koloba likambo moko, kobanga ete
bófúta lisusu moko na zomi na bino te. Yango nde ntina.
Yango nde kpokoso. Oh, mawa! Ndenge nini okoteya etonga ya
ba-kombekombe, kozanga komema bango bábongola motema,
mpe bázala na molongo ná Nzambe, mpo na kobanda?
Bakozindisa zóló na bango ntango nyonso na biloko oyo ekúfá.
Eloko bosengeli na yango, ezali kobimisa bosoto nyonso, mpe
kolamuka moko ya lolenge ya kala, oyo ekokómbola mboka
longwa na libongo moko kino na mosusu, mpe komema mibali
mpe basi bázonga na molongo ya Nzambe. Kangolama na biloko
yamokili! Kangolama namateyamikemike ya pete ezángá ntina.
Amen. Teya nde Nsango-malamu. Nzambe nde alobaki bongo.
“Soki olingi mokili, to biloko yamokili, bolingo na Nzambe ezali
ata kati na yo te.”
105 Bato bakoki kopumbwa-pumbwa, koganga butu mobimba,
mpe koloba minoko na sika lokola kosopa madesu likoló ya
mposo ya ngombe ekauka; bakobima wana, na ntongo elandi,
ná nkanda oyo ekoki kobundisa scie electrique, kokende kuna
koloba likambo moko na losambo, oyo ekokabola losambo
mobimba. Ezali eloko mosusu te bobele ya kopengwisa,
milimo mabe! Osengeli kozonga na Liloba, epai wapi, Nzambe
azali bopéto, mosanto. Amen. Ya solo. Milimo ya kopenguisa
kobundisáká Liloba na Nzambe!
106 Mobali moko awa, kala mingi te, amemaki mwasi moko…
Ba-Katoliko bazali penepene na zomi na mibale kuna. Na eleko
mwasi akómaka na menopause, ebimaka na maboko na ye
mpe na elongi na ye. Soki motei moko ya malamu, oyo atondi
na Molimo Mosanto…Nakanisaki. Mobali yango azalaki na
molangi ya eloko wana, oyo ezalaki kobima namaboko ya mwasi
wana, azalaki kokende bipai na bipai, kopakola yango bato.
Fiuu! Mawa! Ezali motemeli na Klisto! Ezali likambo na ngai
te soki makila yango ebimi na zolo na ye to na motó na ye, to
wapi, ndeko, makila moko te ekozua esika ya Yesu KlistoMwana
ya Nzambe. Yango nde Makila bobele moko oyo ngai nayebi. Ye
mwasi yango akokaki kozala na mafuta kobimáká ye na loboko
moko, mpe víno na loboko mosusu, kasi, soki bosaleli yango na
lolenge moko ya kosambela, ezali zabolo. Komona lolenge oyo
batei bazali kokweyampo namakambo ya ndengewana!
107 Eloko oyo tosengeli kosala, ezali kozonga na Buku-
Mokambi, kozonga na Liloba na Nzambe! Oyo nde Liloba na
Nzambe, mobange na Biblia oyo epambolámá. Okoloba: “Ee,

nabangaka kokóma bongo, Ndeko Branham. Nabangaka ete
nábungisa ndambo ya esengo na ngai.” Likambo nini? Oyebi te
eloko oyo esengo ezali.
108 Nalobaka ete nakweisaka molángwi masanga te mpo abimi
kuna mpo álangwa masanga. Akómi mawa-mawa. Ayebi na
ye te. Alamukaka, na ntongo, azali mawa-mawa, azali koyoka
nzoto ndenge. Akobima komisombela milangi mibale to misato
ya masanga, akobima komisombela mwa whisky, mpe biloko
nyonso ya ndenge wana.

Mwamomelimakaya oyo akofandampe akomela likaya,mpe
akobimisa molinga na zólo na ye, lokola ete azalaki engunduka
ya komema biloko. Esili. Nakopesa ye fóti te; yango nde esengo
nyonso oyo ayebi. Yango nde nyonso oyo ayebi. Azali ngulu, na
lolenge na ye.
109 Nsóni na yo, moto omibengaka Moklisto, mpe omipesaka na
makambo ya ndenge wana mpo na kozua esengo, na ntango oyo
Nsango-malamu ya Molimo Mosanto ezali eloko moko te bobele
liziba monene ya kopesa esengo. Nsango-malamu ya Molimo
Mosanto ezali nkisi oyo ebongi be mpo na moto nyonso oyo azali
mawa-mawa. Soki omeli Nsango-malamu ya Yesu Klisto, mpe
otondisami naMolimoMosanto, okolángwa kinomokolo okotika
mokili oyo, amen, esengo ezangi maloba mpe etondi na nkembo.
Ezalaka na nsai ya ntango nyonso. Ezali nkisi ya ntango nyonso,
kwiti butu námoi! Amen. Yango ezali Liloba naNzambe.
110 Lingomba eyei, endimi likambo mosusu. Basengeli kosala
mwa féti, esika oyo bango nyonso bakendeke na zélo ya
libongo, mpo na komisepelisa. Kosangana mpo kobeta lisano ya
kalati, mpo na boyokani na bandeko. Ya solo. Kobina, mbala
mosusu, na ndako ya mondimi moko, mbala mosusu na nsé ya
ndakonzambe. Mabina, kobongisa, koluka kosala eloko moko
mpo na kosepela. Likambo ezali nini? Bazali etonga monene
ya bangulu, ata bongo. Bazali bangulu, mpo na kobanda. Soki
bakokáki kokutana ná Klisto, balingaki kozala na esengo mingi
mpenza, makambo wana elingaki kokufa mpe kosila mpenza,
mpo na bango. Nsango-malamu, kolángwa na Molimo, esengo
ezangi maloba mpe etondi na nkembo.
111 Kokweisa mosumuki te; yokela ye nde mawa. Tika ye ákoba
komela pípe na ye, tika ye ámela masanga na ye, tika ye ábeta
lisano na ye ya kalati. Oyo wana nde esengo na ye. Kopamela
ye te. Ntango azongaka na ndako mpe nyonso wana, alembi,
abukani nzoto, akómaka na mposa ya komisepelisa. Eloko oyo
osengeli kosala ezali nde kobika bomoi moko ya bule mpenza na
lolenge ete okoki kotalisa ye polele ete Nsango-malamu ekoki
kopesa ye esengo mbala nkóto zomi koleka makambo wana, mpo
na ye. [Maloba mazangi na bande—Mok.] Mpe soki akufi na
lolenge wana, akokende na lífelo, ná masanga na ye. Oyo wana
ezali mbondó ya zabolo. Soki akufi, na komeláká pípe ya kala

wana, Nzambe azali Mosambisi na ye. Soki akufi, na kokoba
kokende, kuna kobina, mpe kotelengana zingazinga ná bilamba
ya nsóni na nzoto, Nzambe azali Mosambisi na ye.
112 Kasi likambomoko ezali ete, soki okufi na nsé ya epakweli ya
Nguya ya Molimo Mosanto, lokola Stefano, ntango atombolaki
miso kotala elongi ya Nzambe, alobaki: “Namoni Likoló
efungwami, mpe Yesu atelemi na loboko ya mobali,” bozali
kokende naLikoló, lokola hirondelle, na zala na yango. Amen.
113 Milimo ya kopengwisa kobundisáká Liloba na Nzambe!
Lembisa, mitiká. “Basalaka yango ndenge nini, Ndeko
Branham?” Mitika kaka. Yango nde nyonso oyo osengeli kosala.
Zua Liloba na Nzambe. Koluka komisalela eloko moko te.
Kokende kofukama mpe kobeta etumbelo te, kogánga: “E
Nzambe, pesa ngai Molimo Mosanto! Nkolo, pesa ngai Molimo
Mosanto!” Akoya te mpo ozobeta-beta etumbelo. Yango ekosala
eloko moko te ya malamu. Te. Ezali ndenge wana te nde Yango
eyaka. Ezali, kozua Ye nde na Liloba na Ye!
114 Bótala Petelo. Petelo azalaki kati na mindondo, emonanaki
lokola ete alingaki kokufa. Mpe amonaki Nkolo koya,
kotamboláká likoló na mai. Alobaki: “Nkolo, soki ezali Yo,
loba na ngai náya.”

Nkolo alobaki: “Yaka.”
115 Sikoyo, Petelo alobaki: “Sikoyo, zela naino, Nkolo, tika
ngai nákila bilei mikolo ntuku minei, mpo náyeba soki nakoki
kotambola likoló namái to te. ENkolo, tika ete názala naMolimo
ya kokoka likolo na ngai, mpo nákoka kobina na Molimo mpe
koloba minoko na sika, na kati ya bwato oyo, bongo náya”?
Te misie! Azuaki Nzambe na Liloba na Ye, alembisaki mpe
amitikaki. Nzambe akambaki ye kino akomaki.
116 Boye soki Nzambe akutanaki na Mose, mpe Alobaki: “Mose,
kende kuna na Ezipito, mpe yebisa Falo: ‘Tika bato na Ngai
bákende’”? Bongo soki Mose álobaka: “Tika nákóba kokila bilei
mikolo ntuku minei, liboso, mpo na komona soki nazali mpenza
na kondima mpo na kotosa Yo, Nzambe. Pesa ngai eloko moko,
elokomokomosusu, Nkolo. Tika náyebisa Yo likambomoko, tika
nátala soki nakokóta na Molimo, liboso”? Mose atikálá kotuna
mituna te, azuaki kaka Nzambe na Liloba na Ye, mpe akendeki.
Lolenge wana nde osengeli kosala likambo yango, zua Nzambe
na Liloba na Ye. Bongo nde okoyeba ete okoki kosala yango.
Azelaki te ete likambo mosusu ésalema, akendeki kaka liboso
mpe asalaki yango.
117 Bongo Eliya, ntango akitaki na Ngomba Karamele, nsima
na ye kofanda kuna ntango molai? Akutanaki na mwasi mobola
moko mokufeli mobali. Ye azalaki…Azalaki mopaya, mwasi
ya Mabota. Mpe ntango akutanaki na ye kuna, ye mwasi yango
azalaki kolokota nkoni, na elanga. Mpe Nzambe ayebisaki ye:

“Kende kuna, na ndako ya mokufeli mobali wana.” Ezalaki
mpenza esikamalamu tempomotei ákende kuna!
118 Tala ye wana, akei kuna, na ndako ya mokufeli mobali
yango. Ntango ye mwasi asalaki bongo, azalaki na nkoni mibale.
Alobaki: “Ozali kosala nini?”
119 Alobaki: “Nazolokota mwa bankoni. Natikali kaka na fufu
moke mpo na kolamba gató mibale ya masangu. Yango nde
nyonso oyo natikali na yango. Esali mibu misato uta tozuá
mbula.” Mpe alobaki: “Na nsima nakolamba gató yango, ya
masangu. Ngai ná mwana na ngai ya mobali tokolia yango, mpe
tokokufa.”
120 Alobaki: “Lambélá ngai naino moko, liboso!” Aleluya! Oh,
nayebi ete nazalakamwamoke liboma, kasi nazalaka na ngámbo
yaNkolo, ata bongo. Alobaki: “Lambélá ngai nainomoko, liboso.
Mpamba te, YANGOELOBINKOLO.” Yangompenza.
121 Ezali nini? “Bólukaka liboso Bokonzi na Nzambe, mpe
Boyengebene na Ye.” Ezali te Bokonzi na Nzambe ná “mwa
makeléle”, ezali te Bokonzi na Nzambe ná “mwa koningana”,
ezali te Bokonzi na Nzambe ná “mwa eloko oyo to oyo wana.”
Kasi, “Nzambe, mpe boyengebene na Ye, mpe biloko mosusu oyo
ekobakisamela bino.” Bópesaka esika ya liboso!
122 Sikoyo, mokufeli mobali yango ayokaki yango. “Kondima
eutaka na koyoka, koyoka na nzela na Liloba.” Mwasi yango
alobaki: “Ezali Liloba ya Nkolo, mpo wana azali mosanto ya
Nzambe. Azali mosakoli na Nzambe, mpe nayebi ete ezali Solo.
Mpe wana ezali Liloba na Nzambe.”
123 Sikoyo, mwasi yango apotaki mbangu te, mpo na kotuna
bazalani ndenge ya kosala likambo yango. Alingaki te kokende
kokabola ya ye…koyebisa bazalani, koloba: “Sikoyo, bomoni
ndenge nini? Motei azali na ndako na ngai, alobi boye. Suzie,
omoni ndenge nini mpo na likambo oyo?”
124 Akotaki mpe abandaki kosopa nyonso. Amitikaki. Atikaki
oyo azalaki na yango, mpo ákoka kozua mingi koleka. Yango
nde eloko oyo mokili esengeli na yango lelo, ezali makoki
malamu ya lolenge ya kala, ya kotika oyo ozali na yango.
Aleluya! Asopaki nyonso, mpo ákoka kotondisama. Asopaki
mafuta nyonso azalaki na yango, mafuta nyonso azalaki na
yango mpe fufu nyonso azalaki na yango, mpo na motei, mpo
na Bokonzi na Nzambe. Mpe ntango asopaki yango nyonso na
kati kuna, Nzambe akitaki, atondisaki mbeki ya fufu, atondisaki
molangi ya mafuta. Asopaki yango lisusu, na sani ya motei. Mpe
Eyaki kotondisa yango lisusu. Atondisaki. Mbala nyonso azalaki
kosopa, Ye azalaki kotondisa.
125 Nakoloba, lelo, ete soki moto alingi kosopa bozoba nyonso
ya bisálélá, mpe komekola Boklisto, mpe kotika ete Molimo
Mosanto ézua esika na Yango, kolamuka moko ekobanda na
matákanelo ya Balabala ya Mwambe ná Penn, oyo ekopanzana

na ekólo mobimba. Tika bozoba. Zonga na Liloba na Nzambe.
Sopa nyonso, mpo ókoka kotondisama. Tika yango, mpe Nzambe
akotika éya. Sopa nyonso, Nzambe akotondisa. Makambo
nyonso ya mike-mike, ya: “Osengeli kosala oyo, mpe osengeli
kosala oyo wana; osengelaki kosala oyo mpe osengelaki kosala
oyowana.” Bósana yango! Sopa yango libanda ya elimo na yo!
126 Loba: “E Nzambe, tika ete, kobanda mobimba oyo…
mokolo oyo, nákómawaYo namobimba.Nkolo, nayei námotema
mobukani. Nayei ná molimo motutami. Nalingi Yo. Oyebi ete
nalingi Yo. Mpe nalingi kobosana bozoba nyonso oyo ya kokila
bilei mikolo ntuku minei mpo námona soki nakoki kopusana
pene na Nzambe koleka, mpe nyonso oyo, oyo kuna to oyo
mosusu, bozoba nyonso oyo.”
127 Tika yango! Eloko moko te kati na Liloba eyebisi yo ókila
bilei mikolo ntuku minei. Eloko moko te. Ezali na eloko moko te
na mokili oyo ezoloba na yo ete ókila bilei, loba kaka Nzambe
nde áloba na yo. Soki ozali kokila bilei, okoyoka nzala te, mpe
kosala makambo nyonso oyo. Ntango ozali kokila bilei, ndeko,
okozala ntango nyonso na nsaimpe esengo. Alobaki: “Komonana
liboso na bato te lokola bakósi basalaka, ná elongi elemba,
ya mawa. ‘Nazali kokila bilei mikolo ntuku minei. Míno oyo
basalelaki ngai ekokoka ngai lisusu te. Nabungisi kilo pene na
zomi na minei, mpe bayebisi ngai ete nakómi na nzoto kitoko
nsima na likambo oyo kosila.’” Oh, bozoba! Ezali milimo ya
kopengwisa ya zabolo.
128 Omati na etumbelo, mpe olobi: “nkembo, nkembo, nkembo”
kino ozokoka lisusu koloba likambo mosusu te, bongo koloba:
“Osengeli koloba minoko na sika liboso ózua Molimo Mosanto.”
Bolema! Sopa nyonso wana!
129 Bimisa yango na mimesano na yo mpe yaka na Liloba na
Nzambe! Alobaki: “Bóbongola mitema, moko na moko na bino,
mpe bóbatisama na Nkombo na Yesu Klisto mpo na bolimbisi
ya masumu na bino, mpe bokozua likabo ya Molimo Mosanto.”
Soki Nzambe abateli Liloba na Ye te, Azali Nzambe te. Amen.
Sopa nyonso. Tondisama. Amen. Fiuu! Nalingaka yango. Yango
nde Liloba na Ye. Nzambe alobaki bongo. Ya solo. Mpe ntango
Nzambe alobi yango, Nzambe akotala likambo yango. Malamu.
Nyonso oyo bosalaka mpo na komilengela, kokende na losambo
nyonso oyo bokoki kosala…
130 Ezali kaka lokola awa, na esika basalaka ba-wagon, esika
oyo batongaka ebele ya ba-fourgon ya minene, to, ba-wagon
ebele mpo na komema bato ya mibembo. Nazaláká kosala kuna.
Bazuaka, basalaka ba-wagon ya minene mpe nyonso wana,
batiaka libaya ya makasi, ya acajou, zinga-zinga na yango, mpe
nyonso ekómaka kitokompenza, batelemisaka yango na nzela ya
engunduka, kasi ezali na bomoi ata moke te. Motó ya engunduka
ezali wana, ezángá londende yamóto. Efandi kakawana.

131 Eloko oyo esengeli na yango lelo, ezali nde móto na kati
ya mombonda. Eloko oyo esengeli na yango lelo, ezali nde
londende ya móto. Eloko oyo, lingomba, esengeli na yango lelo,
mpo na kotoka; eloko ya kotoka na móto makasi koleka, ezali
bolingo, mpo na kotokisa lisumu ébwakama libanda ya bomoi
na yo, ezali bolingo. Mpe soki bokoki kolingana bamoko na
bamosusu te, ndenge nini bokolinga Nzambe oyo bomóná te?
Bolingo ezipaka ebele na masumu. Bólinga Nzambe, na bongo
bokolingana, na bongo bokolinga lingomba, bokolinga Likambo
yango, bokolinga nyonso oyo ezali bulée, mpe bokozala mosika
na makambo ya mokili.
132 Milimo ya kopengwisa kotamboláká bipai na bipai koyebisa
bato likambo oyo, oyo kuna mpe oyo mosusu, “Basengeli kosala
likambo oyo. Basengeli kosala likambo oyo wana.” Ezali mpo
ba-denomination etelemi, mpe bazali na mwa emoniseli, oyo
balobaka: “Ee, sikoyo, nandimaka ete moto…Nandimaka ete
likambo ya koganga ezali na kati ya Biblia.” Ya solo. Ezali
bosolo. Basali denomination uta na likambo yango: “Na ntango
ogángi, ozwi Yango.” Kasi ozali na Yango te.
133 Moto mosusu atelemi, alobi: “Koloba minoko na sika.” Ya
solo. Ezali na Biblia. “Ee, ntango olobi minoko na sika, ozwi
Yango.” Kasi mingi kati na bango balobaki minoko na sika, kasi
bazalaki na Yango te. Bomoni? Ezali Yango te. Temisie.

Mingi kati na bango balobaki: “Ee, tosengeli kosakola.”
134 Bótala basakoli oyo, ná maséké na motó, bazalaki
kopumbwa-pumbwa mpe kosakoláká. Mika alobaki: “Moko
na moko na bino, bozokosa.” Amen. Ya solo. Nzambe ayáka
ndenge wana te. Nzambe ayáka na motema ya sembo, oyo eyáka
ná molimo ya mawa, mobukani. “Ye oyo akendeke, kolonáká na
mpisoli, na ntembe te, akozonga lisusu na kosepela, akomema
maboke yamotuya.” Amen. Sosola yangomalamu,moninga.
135 Boyékoli mingi ya milimo mabe, milimo mabe kosaláká kati
na milimo ya bato! Bótala malamu esika oyo eboti mbuma na
yango. Bótala malamu lolenge ya bomoi oyo moto azali kobika.
Bótala lolenge nini bazotambola, bótala malamu lolenge nini
bazali kosala, bótala likambo nini ezali kotinda bango. Ekoki
na yango kosalema te…Mpe soki nayebisi bino ete: “Nzela
bobele moko…Tala mituka efandi awa, nyonso etandami na
molongo awa. Likoló ezali na Charlestown. Bokoki kokende na
makolo te. Nzela bobele moko oyo bokoki kokende kuna, ezali
na motuka. Mpe moto nyonso oyo akokatisa mondelo, asengeli
komema litre ntukumibale ya essence.” Motuka na ye yango oyo,
kasi soki azali na essence te, akoki kotambwisa yango te. Ee,
ezali lolenge wana mpenza, na kobonga be, nzela ya Likoló. Soki
okufi kozanga Nzambe, ata obikaki bomoi ya ndenge nini mpe
osalaki mituka boni, soki bolingo ya Nzambe ezali wana te, mpo
na kobenda yo ókota na Bokonzi naNzambe, osili kobunga.

136 Ezalaka na negatif ná positif. Etali te ndenge nini lotilíki oyo
ezali koleka awa ezali positif, soki ezali na nsinga ya mabelé
te, ekopela ata moke te. Ya solo. Osengeli kobota misisa mpe
kozinda mpenza na kati ya bolingo na Nzambe. Oh, ndeko!
Sangisa negatif ná positif wana elongo, okozua Pole, Pole ya
Nsango-malamu kitoko oyo ya lolenge ya kala. Tika Epalangana
uta libongo kino libongo. Okotikálá kozala na Yango te, zángá
yango. Etali te koléngalengampe kopumbwapumbwa boni okoki
kosala ná positif, osengeli kozala na nsinga ya mabelé, mpo na
kongengisa Pole. Amen.
137 Bosílá komona yango? Soki otii nsinga ya mabelé awa na
oyo, nyonso ekozonga mpe ekokita awa, na kati ya sous-station,
mbala moko na mabelé. Mpe ntango nyonso oyo moto abotaka
misisa mpe amifandisaka ngwi kati na Liloba na Nzambe,
yango ebotisaka ye misisa mpe efandisaka ye ngwi na Kalvari,
kuna, epai lóngo, ekanganelo ya Nzambe ememamaki, mpo na
kongengisa Pole ya Nsango-malamu. Amen.
138 Boyebi likambo yango ezali nini? Ezali bato na kati
ya bibombelo-bibembe minene ya malili mpe mimesano oyo
awa, nde bazomekoláká koteya Nsango-malamu. Elenge motei
moko ayaki epai na ngai lobi, asambelaka na moko na ba-
denomination ya minene koleka na ekólo lelo, libanda ya
Katoliko. Alobaki: “Ndeko Branham, nalembimakambo yango.”
Alobaki: “Balingi kosala ete biso nyonso batei tóbanda kolata
nzambala ya kingo ezóngá nsima, mpe—mpe koteya makambo
moko boye. Mpe bakoyebisa biso makambo nini ya koteya, sánzá
misato nyonso.” Alobaki: “Nakoki lisusu koyíkela yango mpiko
te.”Alobaki: “Násala nini? Nábanda koteyaNsango-malamu?”
139 Nalobaki: “Ndeko, na ntango nyonso oyo ozali elongo ná
denomination wana, memia yango. Lobá kaka oyo basengelaki
koloba. Kasi kende epai ya mpaka na bino to mokengeli mokonzi
ya etúka, mpe loba: ‘Misie, nasili kobótama mbala mibale na
Molimo ya Nzambe. Tálá Liloba na Nzambe yango oyo. Soki
bokopesa ngai nzela ya koteya Yango, nakotikala na lingomba na
bino. Soki te, nabimi na ngai. Bópesa yango na moto mosusu.’”
Wana nde ndenge ya kosala yango. Kotia mái na monoko te.
Kozala negatif te. Bimampe loba oyo yango ezali. Ya solo.
140 Alobaki: “Ndeko Branham, okanisi ete nakozala na
eyanganelo?”
141 Nalobaki: “Esika Ebembe ezali, Bampongo bakoyangana.”
Ya solo, bakolanda.
142 Lokola mobali oyo, mokolo moko, nsósó na ye efandelaki
máki. Sikoyo, ezali liseki te. Nazoloba yango mpo na kosekisa
te. Nazoloba yango na ntina moko. Alingaki kotia nsósó na ye
áfandela maki, kasi azalaki na máki ya kokoka te. Atiaki líki
ya libata na nsé ya nsósó moko. Ntango maki nyonso ebotaki,
mwana ya libata azalaki komonana eloko moko ya ndenge, oyo

bansósó batikálá komona. Boye, mama-nsósó azalaki kobenga
bana ya nsósó, mpe bana ya nsósó yango bazalaki koya, kasi
mwana ya libata azalaki koyeba elobeli wana te. Kasi, mokolo
moko, mobange mama-nsósó yango amemaki bango nsima ya
ndako ya bibwele. Mái moko ezalaki kotiola na nsima ya ndako
yango. Ntango mwana ya libata wana ayokaki solo ya mái wana,
apotaki mbangu na ndenge nyonso akokaki kino na mái yango.
Mobange mama-nsósó alobaki: “kot, kot, kot.” Mpe mwana ya
libata alobaki: “koin, koin, koin.” Akendeki na ye na mai. Mpo
na nini? Azalaki libata, na lolenge ya ezalela na ye. Ntango
ayokaki nsolo ya mai, ndeko, akokaki komipekisa kozala mosika
na yango te, mpamba te azalaki libata.
143 Mpe nalobi, lelo, bato nyonso oyo bazali mpenza na mposa
ya koluka Nzambe, bakotika te ete lingomba moko te étinda
bango básala makambo oyo bango bakoki kobikela te, likambo
oyo wana to oyo mosusu. Soki ozali na lolenge ya Nzambe
kati na yo, okolanda bosantu. Okolanda likambo oyo esengeli.
Okozua ngámbo ya likambo oyo esengeli. Okosala likambo
oyo esengeli. Okokanisa likambo oyo esengeli. Okobikela
likambo oyo esengeli. Soki ozali libata, okosepela na mái. Soki
ozali Moklisto, okosepela na Klisto. Soki ozali molimo mabe,
okosepela na makambo ya zabolo. Soki ozali kombekombe,
okolia biloko ekúfá. Soki ozali ngulu, okolia bosoto. Ozali wapi
lelo? Ya solo. Olobaka ete ozali na likoló, awa, koliaká biloko
ya Nkolo, na nsima okiti na nsé kolia bosoto elongo ná zabolo.
Eloko moko ezali kotambola malamu te. Kata koyokela milimo
wana; ezali milimomabe. Atako esengeli na yo kotikala yomoko.
Mibali mpe basi oyo basílá kosala eloko moko na bomoi na
bango, tóloba, bazali mibali mpe basi oyo batelemaki bango
moko elongo ná Nzambe.
144 Bótala Mika, ndenge azalaki kuna; lokola libanga ya
Gibraltar te, kasi Libanga ya Bileko. Alobaki: “Nakoloba eloko
moko te…Etali ngai te oyo seminére elobi. Etali ngai te, oyo
eyanganelo na ngai elobi. Etali ngai te, oyo mokonzi alobi. Ata
soki bakati ngai motó, nakoloba kaka oyo Nzambe akotia na
monoko na ngai.” Alongaki. Alongaki.
145 Mpe lelo, mibali mpe basi, bópesa bokebi te na oyo mokili
ezali na yangompo na bino, na nkisi oyomokili ezali na yango, na
lolenge ya mangwele oyo bazali na yango, mpe balobaka: “Soki
okoti na lingomba, okozala malamu.” Oyo wana ezali mangwele
ya lokuta. Mpo na nini? Ozali naino na bokono ya lisumu. Ezali
solo. Kasi, nakoyebisa yo likambo moko, ndeko, oyo ekopesa yo
mangwele ya lisumu, ezali ete, yaka na Makila ya motuya ya
Nkolo Yesu Klisto, mpe tondisama na Molimo Mosanto, yango
nde ekopesa yo mangwele ya lisumu, mpe bamposa na yo ekotala
na ngámbo ya Likolo, okozala lisusu na ntango te mpo na biloko
ya mokili.

Tóbondela.

146 Tata na biso na Likoló, ntango tozomona milimo ya
kopengwisa oyo likoló na bato, mpe koyeba ete ezali kotiola
makambo ya Nzambe, nabondeli, e Nzambe, ete Ósimba mobali
mpe mwasi nyonso oyo azali awa lelo. Tika ete, Nkolo, oyo ézala
mokolo oyo bakososola ete bomoi na bango elongobani ná Liloba
te. Ete bazalaki nde koyoka eloko oyo esengeli te, ete zabolo
nde azalaki kolalisa bango mpongi ná bazulunále ya Masolo
Babíkélá, bozoba ya kopola ya mokili, ná ba-fílme ya kala wana
mpe télévision ya bosoto. E Nzambe, ekoki kosalema te ete
Moklisto átala makambo ya ndenge wana! E Nzambe, esalaka
biso malamu te. Olobaki ete esalaka yo malamu te, mposa
ósanza. Olobaki: “Mbwa ezongaka na kosanza na yango, mpe—
mpe ngulu ezongaka na potopoto na yango.” Mobange ya mbwa
ekosanza eloko moko. Komona moto na bilongi mibale moko
oyo abótámá ndambo, koya na etumbelo, mpe kosala lokola
alingi kosanza mokili; kasi azokoba na ye bongo, bazongaka
na bango sima mpe baliaka eloko yango lisusu. E Nzambe,
pétola Ndako na Yo, Nkolo. Aleluya! Tinda Molimo Mosanto
ná kondimisa ya lolenge ya kala, oyo ekolongola moto bamposa
wana, mpe ekopétola elimo na ye, ekopétola ye na mobimba
mpe ekokómisa ye ekelamo ekangami kokende na Lola. Pesa
ye…Zongisa bolenge na ye mpe mikano na ye lokola mpongo,
mpo ákoka komata likoló mpe koleka likoló ya biloko ya mokili
oyo, mpe kopumbwa na lombangu kino na Likoló, kuna, epai
wapi akokoka komona mindondo oyo ezali koya na mosika. Sala
yango, Nkolo.
147 Okokanisaki basakoli na Yo na bango, na bampongo,
bazalaki na miso ya mpongo, bakokaki komata likoló mingi mpe
komona makambo ntango molai, liboso ete ésalema. E Nzambe,
pambola mwa losambo moke oyo. Pambola bato oyo bayaka
awa. Pambola bapaya oyo bazali awa lelo. Mpe tika bango
báyeba ete Nsango oyo ekanamaki te mpo na moto moko boye,
kasi ekanamaki mpenza, Nkolo, mpo na baoyo bazali mpenza
na bosenga; koyebáká ete mokolo moko tokosengela kotelema
elongo mpo na kosamba liboso na Nzambe, mpe koyebáká ete
tokomema mokumba ya koyebáká Solo kasi tolobaki Yango te.
Tata, nabondeli ete Yango ésimbama na motema moko na moko.
Na Nkombo na Yesu.
148 Wana togumbi mitó mpo na mwa ngonga, nazali komituna
soki moto moko azali awa na ntongo oyo, oyo akolinga koloba:
“Ndeko Branham, nalembi makambo mike mike oyo. Nazali na
makambo ya mike oyo ekangami na ngai, eumeli ntango molai.
Na—nalobaka ntango nyonso na ntango oyo nasengeli koloba
te. Na—nasalaka makambo oyo nasengeli kosala te, mpe nayebi
yango. Elongobani te mpo na Moklisto. Nalingaka kosala yango
te; Nzambe ayebi ete nalingaka yango te. Mpe nalingi lisusu
koyokela molimo wana te. Yango nde eloko oyo ekangá ngai na
nsé bomoi na ngai mobimba, mpo názanga mpenza bolingo mpe

bonsomi kati naKlisto. Nalingi ete óbondelampo na ngai, Ndeko
Branham, mpo é—étika ngai lelo.” Okolinga kotombola loboko?
Wanamoto nyonso agumbi motó. Nzambe ápambola yo. Oh la la,
maboko ntuku koleka! Mwa makambo ya mikemike, makambo
ya mikemike, oyo esalaka ete ólobaloba, to óbanda matata ya
mike-mike na kati ya lingomba, oyo esalaka ete ózua ngámbo ná
makambo mosusu ya ndenge wana. Oh, ezali makambo ya nsóni.
Ezali kozanga boyokani ná bandeko. Bósalaka bongo te. Bozali
na mposa na yango te. Bozali na mposa na yango te, ná mwa
makambo mike-mike ya kala, mwa nkanda, mpe nyonso mosusu
wana, oyo esalaka ete ózanga kokende liboso.
149 Loba: “E Nzambe, nalingi lisusu likambo wana te. Nalembi
yango. Lelo, nabelemimpo na kotika yango. Nayei sikoyo, Nkolo,
mpe nalingi kotika moyími na ngai nyonso. Soki ndeko na
ngai asaleli ngai mabe, nakobondela mpo na ye, ata bongo.
Soki papa na ngai asaleli ngai malamu te, nakolinga ye, ata
bongo. Soki mwasi na ngai asaleli ngai bolamu te, to mobali
na ngai, nakokende, na komikitisa, liboso na Nzambe. Nkolo,
nabaloli miso bobele na Bokonzi na Yo. Nalingi makanisi na ngai
ézala semba. Nalingi motema na ngai étonda na esengo. Nalingi
kokóba kokende liboso, ntango mikakatano ezali mpenza kosala
makeléle pembeni na ngai, nalingi kokóba kotombola maboko
mpe kobatela motema na ngai péto liboso na Yo, Nkolo,
koyebáká likambo oyo ete mokolo moko, nakokutana na Yo.
Nalingi kobikela likambo ya lolenge wana. Nkolo, kómisa ngai
bongo, kobanda lelo oyo.”
150 Okolinga kotombola loboko, moto oyo atombolaki loboko
te eleki mwa ntango. Nzambe ápambola yo. Nzambe ápambola
yo. Ndeko mwasi, pesa biso mwa loyembo moko, wana togumbi
mitó. Olingi mpenza kosala yango na eyongi? Kosakana te,
sikoyo. Oyo ezali ntango ya kosakana te. Oyo ezali ntango ya
koyamba. Oyo ezali ntango oyo osengeli kozua Yango. Yaka,
kosopa nyonso sikoyo. Okolinga kosala yango? Yaka, kopesa
nyonso oyo ozali na yango epai ya Nzambe. Loba: “E Nzambe,
nazali na mingi te. Nazali kaka mwa mama na ndako. Nakoki
kosala mingi te, Nkolo, kasi na—nakoki kotánga Biblia na Yo,
nakoki kobondela mikolo nyonso. Nakoki kobwaka libanda
mbindo nyonso oyo ezali kati na makanisi na ngai. Nakoki
kobwaka biloko nyonso wana libanda. Nakwei na makambo
mingi oyo motei alobeli na ntongo oyo, boye na—nazali kosopa
nyonso wana libanda lelo. Nalingi yango te. Nzambe, tondisa
ngai na bolingo. Tondisa ngai na eloko oyo ekosala ete nálinga
moyini na ngai ya mabe koleka. Nazali mpenza na mposa na
yango, Nkolo.”
151 Wana azali kobeta, awa, bokolinga koya sikoyo kotelema na
etumbelo mwa ngonga moke, wana tozali kosangana mpo na
mwa libondeli. Soki yango euti mpenza namotema na yo, sikoyo,
soki obelemi mpenza mpo na kotika yango, okotikala kolongwa

na etumbelo oyo te, lelo, ná likambo wana na motema na yo,
soki oyei na bosembo. Mpe loba: “Nazoya awa kotelema wana,
kaka mwa miniti, Ndeko Branham, iyo, wana ozali kosala mwa
libondeli elongo ná ngai, mpenza.” Na—nalingi óya, kobondela.
Okolinga koya sikoyo? Wana bogumbi mitó, nani akolinga
kotelema mpo na koya na etumbelo, kotelema zingazinga ya
etumbelo?

Koleka ngai te, E Mobikisi malamu,
Yoka kolela ya komikitisa na ngai;
Wana Ozali kobenga bamosusu,
Oh, koleka ngai te.
Mobikisi, Mobikisi,
Yoka kolela ya komikitisa na ngai;
Wana Ozali kobenga bamosusu,
Oh, koleka ngai te.

152 Ata osilá kozala Moklisto ntango boni, kasi ozali naino
na mwa milimo ya kala wana oyo elobaka na yo, oyo esalaka
ete ótomboka, oyo esalaka ete ótónga moto moko. Soki moto
apusani pembeni mpe abandi koloba na ntina na moto mosusu,
yo mpe okoti na lisolo mpe, oh, obandi kososola bango. Ezali
mabe, ndeko. Kosalaka bongo te. Sukasuka, ekosala ete ókóba
kozala libanda ya Mboka na elaka. Soki ozali na mwa makambo
mikemike ya kala oyo osengelaki kozala na yango te, soki bolingo
na Nzambe ezali mpenza na motema na yo te, okolinga te
kozala mwasi to mobali ya mpiko, koya mpe koloba: “E Nzambe,
kaka awa, nakosopa nyonso wana, na ntongo oyo, awa mpenza.
Nakolongwa na etumbelo oyo lokola moto oyo abongwani.”
Okolinga koya?
153 Ezali na mosumuki moko oyo atikálá koyambá Yesu te,
mpe oyebi ete ozali mosumuki, oyebi Ye te lokola Mobikisi na
yo? Okoloba: “Ndeko Branham, iyo, nakanisaki ete nazalaki
komisepelisa mingi. Nakendeke na bisika ya mabina mpe ya
biyenga, ná makambo nyonso wana. Natalaka makambo ya
lolenge ya malamu na télévision. Mpe na—natángaka mikanda
ya lolenge ya malamu te. Natángaka babuku oyo elobelaka
makambo ya bosoto. Nasepelaka kútu kotánga yango.” Ndeko,
eloko moko ezali kotambola malamu te ná yo. Wana ezali mposa
na yo; bomoni, lakisa ngai eloko oyo moto moko atángaka, lakisa
ngai eloko oyo atálaka, koyokamizíki oyo ayókaka.
154 Mokolo mosusu wana, nazalaki kotambola na motuka, moto
moko asembolaki loboko mpe afungolaki radio na ngai, mizíki
moko ya bosoto ezalaki kobeta. Nalobaki: “Kanga eloko wana.
Nalingi koyoka yango te.” Ezalaki loyembomoko boye ya boogie-
woogie.

Alobaki: “Ee, ngai nalingaka koyoka yango.”
Nalobaki: “Lolenge na yo ezali malamu te. Ozali na

libunga.”

155 Ntango nakómaki awa, nsima ya mwa mikolo, na mopanzi
ya ngomba to, ya mwa ngomba, nazalaki kolóbo mbisi, elongo
ná moto yango. Bandeke ya mike wana bazalaki koyemba.
Ba-alouette bazalaki koganga. Mobange ya hirondelle azalaki
kopumbwa na mipepe, to ba-rossignol, koyembáká masanzoli.
Nabelelaki epai ya elenge mobali yango, nalobaki: “Tala,
mwana, oyo wana nde mizíki na ngai. Tika oyo wana nde ébeta.
Yango nde radio na ngai. Nzambe nde atindaka bango na nsé
mpo báyembela ngai ntango nazalaka awa. Ekitisaka elimo
na ngai.”
156 Malamu oyo wana koleka boléma nyonso wana, ba-juke-box
ná makeléle oyo, kobetáká, okoki ata kolia na esika ya bato
nyonso te. Ezali bilei ya zabolo. Ezali ndako ya zabolo, nyonso
oyo ebebisami na lisumu. Omikótisaka na bosoto wana, mpo na
kosepela na yango? Ntango bakotisaka mbongo na kati ya mwa
bingóngóló wana, mpe bosoto nyonso wana ebandaka koyokana,
yo osepelaka na yango? Nsóni na yo. Ozali mozóngi-nsima. Ozali
mosika na Nzambe. Oyebi Nzambe te. Soki oyebaki Nzambe, na
bolimbisi ya masumu na yo, okotikálá koyoka bozoba ya ndenge
wana te. Mpo na yo, elingaki kokufa. Olingaki—olingaki kosánza
yango. Okolinga yango te. Ozali na bilei ya malamu koleka.
Olingaka Nzambe. Okolinga koya, na ntongo oyo, kofukama
awa, elongo ná baoyo bayámboli na ntongo oyo?
157 Tala mibali mpe basi oyo bafukami awa, bakómá Baklisto
eleki mibu mingi. Nalobi te ete bazali Baklisto te. Kasi
oyo nazomeka kosala ezali koyebisa bango ete molimo mabe
wana, oyo ezotungisa bango, ezozangisa bango litondi ya
Esengo. Molimo Mosanto azali Esengo. Ndeko, nalamukaka
ná molángwa, nakendeke na mbeo ná molángwa, nazalaka na
molángwa mói mobimba, molángwa butu mobimba. Oh, na—
nalingaka mpenza ko…Nakendeke kolóbo mbisi, nayembaka:
“Koleka ngai te, E Mobikisi malamu. Yoka kolela ya komikitisa
na ngai.” Nakendeke bokila, koyembáká masanzoli mpo na
Nzambe. Nateyaka, na…bisika nyonso nakendeke. Olingi
kokóma ndenge wana te? Kotonda na Molimo Mosanto, Epesaka
nsai. Oh la la! Soki oyoki bango koyemba banzembo ya bosoto
wana, yo okoki koyemba loyembo oyo:

Nazali kokende na Mboka ya elaka,
Nazali kokende na Mboka ya elaka;
O nani alingi koya mpo tókende elongo?
Nazali kokende na Mboka ya elaka.

Nazali kokende na Mboka ya elaka,
Nazali kokende na Mboka ya elaka;
O nani alingi koya mpo tókende elongo?
Nazali kokende na Mboka ya elaka.

Ntango nakokóma na kopema ya esengo,
Mpe kozala na esengo ya libela!

Ntango nakomona elongi ya Tata na ngai,
Mpe kopema na ntólo na Ye?

Nazali kokende na Mboka ya elaka,
Nazali kokende na Mboka ya elaka;
O nani alingi koya mpo tókende elongo?
Nazali kokende na Mboka ya elaka.

158 Bokolinga koya mpo tókende elongo? Nazoyeba lisusu
ntango oyo pene na bato nkama mitano kati na biso tozalaki ya
kototelema kuna, ntango nazalaki kobatisa bato nkama moko
na ntuku mibale, ezalaki na basánzá oyo, na nsá awa, na libóngo
ya ebale, ntango Monzoto na Ntongo monene wana ekitaki na
kongengáká likoló ya ebale. Aleluya! Mongongo moko kolobáká
uta na Yango, elobaki: “Mokolo moko okopalanganisa Nsango-
malamu na mokili mobimba.” Ndenge nini mobola ya mwana
moke yamboka, atángá te, akokaki mpenza kosala yango? Ngolu
na Nzambe! Amen.
159 Oh, nani alingi koya mpo tókende? Tika, tia pembeni,
mikumba nyonso sikoyo. Koyokela milimo na kopengwisa wana
te. Yaka koyoka Liloba na Nzambe, YANGO ELOBI NKOLO!
“Esengo na baoyo bazali na nzalampe namposa ya boyengebene,
mpamba te bakotondisama.”
160 Tógumba mitó sikoyo, wana tozali kobondela elongo ná
baoyo bazali na etumbelo.

Bana na ngai ya bolingo, nalingi ete bómikanisela, na ntongo
oyo, ete bozali wana mpo na kolongola mokumba. Bozali wana
mpo na kolongola mikumba nyonso mpe masumu oyo ekangaka
bino na pete. Polo alobaki, na Baebele, mokapo ya 12.

…mpo na ete biso…tozingami na lipata monene
boye na batatoli, tólongola bipekiseli nyonso mpe
masumu…mazali kokanga biso,…

Mpe náloba makambo mosusu nini? mpo…ntango
ekozala te…koloba makambo na Gideone,…ya
Balake, Barake,…na Samsone,…na Yefeta; na
Dawidi…ya Samwele, mpe ná basakoli:

Baoyo, na nzela na kondima, balongaki makonzi
na bitumba, basalaki na boyengebene, bazuaki elaka,
bakangaki monoko ya nkosi,

Basilisaki makasi ya móto, bakimaki mopotu na
mopanga, kati na bolembu bakómaki makasi, mpe
bakómaki na…bilombe…bakimisaki monguna…

Mpe basi bazuaki bakúfi na bango mpo na lisekwa…

Kasi bamosusu bazuaki minyoko, basekamaki mabe
mpe babetamaki fimbo,…lisusu, koleka oyo wana,
bakangamaki mpe batiamaki na boloko:

Mpe—mpe bamosusu oyo bazuaki mimekano…
kotiolama…kobetama fimbo…
…bango nyonso bazuaki litatoli ya malamu na nzela

na kondima,…
Mpe baoyo nyonso, atako bazui litatoli malamo na

nzela na kondima, bajui yango elakami te:
Nzambe abombeli biso eloko moko ya malamu koleka,

ete kozanga biso, bango bákóma na kobonga be te.
Na bongo mpo na biso…tozingami na lipata monene

boye na batatoli, tólongola mikumba nyonso, mpe
masumu…mazali kokanga biso, mpo tókoka kopota
mbangu, ná motema molai, na emekaneli oyo etiami
liboso na biso,
Awa ezali biso kotala Yesu, mobandisi mpe mosukisi

ya kondima na biso; oyo, mpo na esengo oyo etiamaki
liboso na ye, ayikelaki ekulusu mpiko, atioli nsóni,
mpe…afandi na loboko ya mobali ya ngwende ya
Nzambe.

161 Yesu, na libondeli na Ye, alobaki: “Tata, Namibulisi Ngai
moko.” Yesu amibulisaki, mpo na Lingomba. Akokaki kobala,
kasi Asalaki yango te. Abulisamaki. Alobaki: “Bulisa bango,
Tata, na nzela na Solo. Liloba na Yo ezali Solo.”
162 Sikoyo tólongola mikumba nyonso. Ozalaka motema
mokuse? Ozalaka na eloko moko na kati na yo, oyo elobisaka yo
na ntango oyo osengelaki koloba te? E Nzambe! Kitisa yango
wana sikoyo. Kitisa yango wana, tala malamu ndenge Móto
ya etumbelo ekiti mpe elongoli yango. Tala ndenge bolingo
ya Nzambe esemboli yango. Tala malamu moyími nyonso ya
kala wana, lolenge oyo olobaka na mwasi na yo, lolenge oyo
olobaka na mobali na yo, lolenge oyo olobaka na mozalani na
yo, lolenge oyo olobelaka bato ya lingomba na bino, kitisa yango
na etumbelo na ntongo oyo, mpe Móto na Nzambe ekokita mpe
ekolongola yango mbala moko, mpe bolingo ya Nzambe nde
ekopela, na esika na yango.
163 Ozali na malali? Kitisa yango na etumbelo, loba: “Nkolo,
yango oyo. Kela kati na ngai molimo ya péto. Kela kati na
ngai nguya ya kobikisa na nzoto.” Tala ndenge Nzambe akosala.
Nzambe akosala yango na ntongo oyo.
164 Tata na biso na Likolo, togumbami Liboso na Yo, mpo na
baoyo bazali na etumbelo. Tika ete ngolu na Yo ézala likoló
na moko moko na bango, Tata. Sikoyo, wana bango…Nkolo,
nakoki kosalela bango yango te. Basengeli kosala yango bango
moko. Moto moko te akoki kosalela bango yango. Basengeli
kosala yango bango moko. Tika ete milimo na bango, sikoyo,
éloba kati na bango moko: “E Nzambe, motema mokuse oyo,
nakitisi yango awa, Nkolo. Nakozuáká yango lisusu te. Ata

likambo nini ekomi to ékomi te, natiki yango, kobanda sikoyo.
Lolemo na ngai oyo, oyo ezuaka na pete nyonso ngámbo ná
etonga ya batóngi, Nkolo, nakitisi yango awa. Nakolokota yango
lisusu ata moke te. Bulisa lolemo na ngai, Nkolo. Tika ete náyoka
Banje koya, lokola Yisaya, ntango alobaki: ‘Nazali moto na
bibebu na mbindo. Mawa na ngai!’” Mpe Mwanje yango ayaki,
azuaki bisímbeli, akendeki kozua makala ya Móto na etumbelo,
amamaki yango na monoko na ye mpe abulisaki ye. E Nzambe,
bulisa molobilobi nyonso, na ntongo oyo, oyo atóngaka mpe
alónaka koswana. Sala yango, Nkolo.
165 Malali nyonso oyo egumbi mitó awa, na kati ya ndako oyo,
bato na malali, toyebi ete yango mpe ezali milimo mabe. E
Nzambe, lokola mosali na Yo, napameli yango, na Nkombo na
Yesu. Tika ete ébima na moto nyonso ná bokono. Mpe tika ete
moto ya mbindo nyonso, oyo azali na makanisi ya mbindo, ya
nsóni, bilúlela,mibalimpe basi, ndengemoko, eNzambe, longola
bango yango. Baoyo nyonso awa, baoyo bazali koluka kotika
makaya,mpemwamasanga ná baninga yamosala, mwa biyenga,
mpe makambo ya moyími; e Nzambe, pesa mpiko na mitema
na bango na nzela na Molimo Mosanto, na lolenge ete bázala
lisusu na mposa ya biloko yango te. Ekozua lisusu esika te;
bótondisamampenza naMolimoMosanto, kobandawana.
166 E Nzambe, kómisa mwa losambo oyo nzete oyo ezali kopela
móto. Kómisa yango esika ya Molimo Mosanto, kómisa yango
Móto mokopela, mpo mokili ébalola miso mpo na komona
nkembo na Nzambe. E Nzambe, banda na mwa bato moke oyo,
bato nkama mibale to nkama misato oyo bazali awa, na ntongo
oyo. Sala yango, Nkolo.
167 Pétola motema nyonso, Metodiste nyonso, Batiste nyonso,
Mokatoliko nyonso, Presbiterien nyonso, Pantekotiste nyonso.
Nkolo, longola yango na mitema na bango, mpe tika ete báya
epai na Yo lelo. Sala yango, Tata. Natiki bango na maboko na Yo,
mpe napesi bango epai na Yo, na Nkombo na Yesu Klisto, mpo
na kopetolama ya milimo na bango mpe kobikisama ya nzoto na
bango. Amen.
168 Nazali komituna, na etumbelo, botiki mikumba na bino?
Bokómi komiyoka lokola ete ekitisami wana? Soki omiyoki ete
ekitisami wana, yo nde zuzi na likambo yango. Bino nde bozali
kobondela. Ngai natei. Bino bozali kobondela. Mokumba na yo
etikali wana, ndeko mobali, ndeko mwasi? Okoki mpenza kotika
yango wana? Soki okoki, tombola loboko, loba: “Iyo, Nzambe,
sikoyo, natiki yango awa. Kowelana na ngai, nakotika yango
awa, na etumbelo.” Olobi nini, na nsuka ya etumbelo awa, na
loboko na ngai ya mobali, madame? Okoki kotika yango wana?
Okoki kotika mokumba ya kala wana ézala wana? Loba: “Iyo,
kondima na ngai etali Yo, Yo Mwana-mpate ya Kalvari.” Wana
biso nyonso tozali koyemba yango elongo sikoyo.

Kondima na ngai etali epai na Yo,
Yo Mwana-mpate ya Kalvari,
E Nzambe Mobikisi;
Sikoyo yoka ngai wana nazali kobondela,
Longola masumu na ngai nyonso,
Oh tika ete banda lelo
Nákóma mobimba wa Yo!

169 Tótelema, na limemia mpenza, biso nyonso. Sikoyo bóyoka
na bokebi, bino nyonso sikoyo. Moto moko te ákende. Kaka…
Liyangani esili te. Nalingi ete bókota na kati yamwa zébi ya búle
oyo, mwa zébi ya eyóngi.

Na bomoi wana nakotambola na nzela ya
molili,

Mpe mawa ezingi ngai,
Yo zala Mokambi na ngai;
Sala ete molili ébaluka pole,
Pangúsá ngai mpisoli ya mawa,
Mpe tika ete banda lelo
Nákóma mobimba wa Yo!

Koyembela yangomozalani na yo te sikoyo. Kangamiso, mpe
tika tóyemba yango malembe, wana totómboli maboko epai na
Nzambe.

Na bomoi wana nakotambola na nzela ya
molili,

Mpe mawa ezingi ngai,
Yo zala Mokambi na ngai;
Sala ete molili ébaluka pole,
Pangúsá ngai mpisoli ya mawa,
kotika te ete nábunga lisusu
Mosika na Yo.
Nazali na Tata moko kuna,
Nazali na Tata moko kuna,
Nazali na Tata moko kuna,
Na ngámbo mosusu yango.
Oh, mokolo kitoko moko, nakokende komona
Ye,

Mokolo kitoko moko, nakokende komona Ye,
Mokolo kitoko moko, nakokende komona Ye,
Na ngámbo mosusu yango.
Oh, mokolo kitoko yango ekoki kozala lobi,
Mokolo kitoko yango ekoki kozala lobi,
Mokolo kitoko yango ekoki kozala lobi,
Na ngámbo wana.

170 Nazali komituna sikoyo, bato boni bazali na tata moko
na Mboka mosusu yango? Tombola loboko. Bato boni bazali
na mama moko na Mboka mosusu yango? Tombola loboko.

Bato boni bazali na Mobikisi moko na Mboka mosusu yango?
Tombola loboko.

Ekozala bokutani moko ya esengo mingi!
Ekozala bokutani moko ya esengo mingi!
Ekozala bokutani moko ya esengo mingi!
Na ngámbo mosusu…

171 Nalingi ete bósala likambo moko. Sikoyo, wana tozali
koyemba yango lisusu, nalingi ete bópesana mbote ya loboko
ná moto oyo azali pembeni na yo, mpe loba: “Ndeko mobali,
ndeko mwasi, bondela mpo na ngai, mpo nákutana na yo na
Mboka mosusu wana.” Kosala yango te, soki euti na motema na
yo te. Bato boni balingi kokutana bamoko na bamosusu? Bato
boni balingi kokutana na bato nyonso oyo bazali awa, Kuna?
Biso tolingi yango, na ntembe te. Sikoyo tópesana kaka mbote
ya loboko, mpe tóloba: “Nalingi kokutana na yo, ndeko mobali.
Nalingi kokutana na yo na ngámbomosusu yango.” Sikoyo, wana
tozali koyemba yango: “Nazali na Mobikisi moko na ngámbo
kuna.” Malamu.

Nazali na Mobikisi moko kuna,
Nazali na Mobikisi moko kuna,
Nazali na Mobikisi moko kuna,
Na ngámbo ya libongo mosusu yango.

Oh, mokolo kitoko moko, nakokende komona
Ye,

Mokolo kitoko moko, nakokende komona Ye,
Mokolo kitoko moko, nakokende komona Ye,
Na ngámbo mosusu yango.

172 Ezali kosala ete bómiyoka malamu mpenza, boye te? (Yesu,
batela ngai pembeni na ekulusu.)

Yesu, batela ngai pembeni na…
Liziba moko ya motuya ezali,
Ya ofele mpo na moto nyonso, mokele na
kobikisa bokono,

Ezali kotiola uta na liziba ya Kalvari.

Bino nyonso bótombola maboko sikoyo.

Na ekulusu, na ekulusu,
Nde nkembo na ngai ezali mpo na libela;
Kino ntango elimo na ngai ekozua
Kimia na ngámbo ya ebale.

Na ekulusu, na ekulusu,
Nde nkembo na ngai ezali mpo na libela;
Kino ntango elimo na ngai ekozua
Kimia na ngámbo ya ebale.



MILIMO YA KOPENGWISA 39

Nalingi Ye, nalingi Ye
Mpo Alingaki ngai liboso
Mpe Asombi lobiko na ngai
Na Kalvari.

Nzambe ákumisama!
173 Sikoyo, na kimia, tógumba mitó. Mpe na ndenge na biso
moko ya bopolo, tókumisa Ye kaka, wana totomboli maboko,
tóloba: “Matondi, Nkolo, mpo Obikisi elimo na ngai. Matondi,
Nkolo, mpo obikisi ngai na bokono. Matondi, Nkolo, mpo na
nyonso oyo Osali, komemáká kokangolama na bopolo, kopesáká
lobiko ya ofele. Matondi, Nkolo.”

Topesi Yo libonza ya matondi oyo. Tokumisi Yo, mpo Ozali
malamumingi. Ozali Lísi ya Lobwakú,Monzoto ya Ntongo, Rose
ya Sarona, Nyonso-kati-na-Nyonso. Ozali Tata, Mwana, Molimo
Mosanto; Ye oyo Azalaki, Oyo Azali, mpe Akoya; Alifa, Omega,
monene. Ozali Oyo naKokamwa,Mokonzi yaKimia, Mosisámpe
Mwana yaDawidi. Ozali Nyonso!Mpe totóndi Yo, Nkolo, mpo na
nyonso oyo Osili kosala. Totondi Yo mpo na Liloba na Yo, mpo
Ezali Pole na nzela moke na biso. Oh, tobondeli, Nkolo, ete Ótika
biso totambola kati ya Pole. Sala yango, Tata. Na Nkombo na
Yesu Klisto. Amen.

Malamu. Wana tofandi mwa moke. (Tokotambola na kati
ya Pole.)

Tokotambola na kati ya Pole, Pole kitoko,
Eyaka epai matangá ya mawa ezali kongenga;
Engengaka zinga-zinga na biso, na mói mpe na
butu,

Yesu, Pole ya…
174 Tokei, basantu, tóyemba yango sikoyo!

Tokotambola na kati ya Pole (bopéto, bosantu),
Pole kitoko,

Eyaka epai matangá ya mawa ezali kongenga;
Engengaka zinga-zinga na biso, na moi mpe na
butu,

Yesu, Pole ya mokili.
Yaka koyámbola ete Azali Mokonzi na yo,
Yesu, Pole ya mokili;
Bongo bangonga ya Likoló ekobeta,
Yesu, Pole ya mokili.

Biso nyonso!
Tokotambola na kati ya Pole (Pole na nzela
moke na ngai), Pole kitoko,

Eyaka epai matangá ya mawa ezali kongenga;
Engengaka zinga-zinga na biso, na moi mpe na
butu,

Yesu, Pole ya mokili.

175 Ezali kosala ete bómiyoka malamu, boye te? Bato boni bazali
komiyoka malamu? Tombola kaka loboko sikoyo, loba: “Nazali
mpenza komiyoka malamu.” Molimo Mosanto asukoli bino
malamu. Na bongo, tokosala (nini?) tokotambola na kati ya Pole.
Bóyoka te…Pole ezali nini? “Liloba naYo ezali Pole.” Boye:

Tokotambola na kati ya Polé oyo, ezali Pole
kitoko,

Eyaka epai matangá ya mawa ezali kongenga;
Engengaka zinga-zinga na biso, na moi mpe na
butu,

Yesu, Pole ya…
176 Sikoyo, ezali kitokomingi, boye te? Emonani lokola ete tozali
kokoka kosilisa te. Molimo Mosanto ekangi biso mpenza! Bozali
komiyoka bongo te? Ezali lokola…?…Emonani lokola ezali
kaka kobima.

…Nsango-malamu ezali kotanga makila,
Makila ya bayekoli oyo bakufaki mpo na Solo,
Nsango-malamu ya Molimo Mosanto ezali
kotanga makila.

Moto ya liboso kokufa mpo na mwango ya
Molimo Mosanto,

Ezalaki Yoane Mobatisi, kasi akufaki lokola
moto;

Na nsima Nkolo Yesu ayaki, babakaki Ye na
ekulusu,

Ateyaki ete Molimo ekobikisa bato na lisumu.

Petelo ná Polo, mpe Yoane ya bonzambe,
Bapesaki bomoi na bango mpo Nsango-
malamu oyo éngenga;

Basangisaki makila na bango, ná oyo ya
basakoli ya kala,

Mpo Liloba solo ya Nzambe, éteyama na
bosembo.

Na nsima, babomaki Stefano na mabanga,
atelemelaki lisumu na mateya na ye,

Apesaki bango nkanda mingi, bapanzaki ye
motó;

Kasi akufaki na kati ya Molimo, azongisaki
molimo,

Mpe akendeki kokutana na bamosusu, baoyo
basilaki kopesa bomoi na bango.

Ezali kaka kotanga makila, iyo, Ezali kotanga
makila,

Nsango-malamu ya Molimo Mosanto ezali
kotanga makila,

Makila ya bayekoli oyo bakufaki mpo na Solo,
Nsango-malamu ya Molimo Mosanto ezali
kotanga makila.

Bóyoka!
Milimo oyo ezali na nsé ya etumbelo ezali
koganga: “Kino ntango nini?”

Mpo Nkolo ápesa etumbu na baoyo basalaka
mabe;

Kasi bamosusu bakoya, oyo bakopesa makila
ya bomoi na bango

Mpo na Nsango-malamu ya Molimo Mosanto
mpe mpela na Yango ya motane.

Ezali kaka kotanga makila, (aleluya!) Ezali
kotanga makila,

Nalingi kozala moko na bango.
…Nsango-malamu yaMolimoMosanto, Ezali
kotanga makila,

Makila ya bayekoli oyo bakufaki mpo na Solo,
Nsango-malamu ya Molimo Mosanto ezali
kotanga makila.

177 Nakosepela kokende uta na eteyelo oyo. Amen. Oh, kitoko
mingi! Bandeko na ngai bapesaki makila ya bomoi na
bango. Bamosusu bakoya, oyo bakosala likambo yango moko.
Bómitungisa te. Ntango ya kosukisa likambo ezali koya, kala
mingi te. To okokóta, to okobima. Bango nyonso bakómi sikoyo
kokóta na Lisanga ya Mangomba, mpe bango nyonso bazali
kokóta. Bango nyonso bazali kosangana elongo.

Mpe bamosusu bakoya, oyo bakopesa makila
ya bomoi na bango,

Mpo na Nsango-malamu ya Molimo Mosanto
mpe mpela na Yango ya kopétola.

Ezali kaka kotanga makila, iyo, ezali kotanga
makila…(Oh, aleluya!)

Nsango-malamu ya Molimo Mosanto ezali
kotanga makila,

Makila ya bayekoli oyo bakufaki mpo na Solo,
Nsango-malamu yaMolimoMosanto oyo, Ezali
kotanga makila.

178 Oh la la! Nazali komiyoka lokola ete Konétolama ekómi
mpenza likoló ya ndakonzambe. Oh, ezali mpenza kosala ete
námiyoka malamu mingi! Masumu nyonso ezali na nsé ya
Makila. Bomoni, Molimo Mosanto elingaka Liloba. Liloba ezali
eloko oyo Molimo Mosanto eliaka, bomoni. Oh la la! Ekitaka
mpe eyaka katikati na bato, epétolaka masumu na bango,
elongolaka malali na bango, elongolaka mawa na bango. Sikoyo
nazali na molángwá, nalángwe mpenza kolángwa, nalángwe

Molimo, bolingo ezali kopumbwa uta na motema na ngai. Etali
te eloko oyo nani atikálá kosala, elimbisami. Moyini na yo ya
mabe koleka, esili. Moto nyonso oyo atóngaki to alobaki ata
nini, soki ngai…ee, ngai…nyonso wana ekei, nyonso wana
epétolami sikoyo.

Mpe Ezali kotanga makila, iyo, Ezali kotanga
makila,

Nsango-malamu ya Molimo Mosanto ezali
kotanga makila,

Makila ya bayekoli oyo bakufaki mpo na Solo,
Nsango-malamu ya Molimo Mosanto…

Oh la la! Kitoko mingi!
Ezali mpenza ntango kitoko mingi mpo na yo,
Ezali mpenza ntango kitoko mingi mpo na
ngai;

Soki biso nyonso tomilengeli mpo na kokutana
na Yesu Mokonzi na biso,

Ekozala mpenza ntango kitoko mingi.
Ntango kitoko mingi mpo na yo,
Ntango kitoko mingi mpo na ngai;
Soki biso nyonso tomilengeli mpo na kokutana
na Yesu Mokonzi na biso,

Ekozala mpenza ntango kitoko mingi.
Bosepeli na yango? Biso nyonso, tokei!

Oh, ntango kitoko mingi mpo na yo,
Ntango kitoko mingi mpo na ngai;
Soki biso nyonso tomilengeli mpo na kokutana
na Yesu Mokonzi na biso,

Ekozala mpenza ntango kitoko mingi.
179 Nazali mpenza komiyoka lokola ete kolamuka moko ya
lolenge ya kala ezali na kati ya losambo. Bino mpe, boye te?
Kopétolama, kosukolama ya lolenge ya kala; ntango kitoko
mingi, ya lolenge ya kala. Bozali komiyokamalamu, boye te? Oh!

Nakosanzola Ye, nakosanzola Ye,
Masanzoli na Mwana-mpate oyo akufelaki
basumuki.

Tóyemba yango sikoyo, biso nyonso. Boyebi yango? Ngai
nayebi yango. Yaka awa; sunga ngai náyembisa yango, Ndeko
Neville. Mpe bino nyonso, elongo sikoyo, tótombola kaka
maboko, tóyemba yango elongo na ngai, sikoyo, sikoyo, soki
bokoki koyemba.

Bósanzola Mwana-mpate oyo akufelaki
basumuki;

Bópesa Ye nkembo, bino nyonso,
Mpo Makila na Ye elongoli matónó nyonso.

180 Sikoyo, biso nyonso, tokei!

Nakosanzola Ye, nakosanzola Ye,
Bósanzola Mwana-mpate oyo akufelaki
basumuki;

Bópesa Ye nkembo, bino nyonso,
Mpo Makila na Ye elongoli matónó nyonso.

Amen. Kitoko mingi, boye te?
…Engumba ya Paúni ya pembe,
Kuna, nazali na efandelo, nzenze, mpe motole;
Sikoyo nazali kozela, kosenzela mpe
kobondela,

Kozela Engumba ya mpembe, oyo Yoane
amonaki kokita.

181 Amen. Kitoko mingi! Oh! Sikoyo tótelema, biso nyonso.
Nazolikya ete bozomiyoka malamu. Bóbosana liyangani ya
mpokwa te. Sikoyo tolingi koyemba loyembo na bisomalamu oyo
ya kala, oyo toyembakawana tozali kokabwana.

Wana togumbami liboso na Nkombo na Yesu,
Tokwei mpe togumbami liboso ya makolo na
Ye,

Na Lola, tokolatisa Ye motole ya Mokonzi na
bakonzi,

Ntango mobembo na biso ekosila.
Malamu. Biso nyonso sikoyo, elongo. Malamu.

Wana togumbami liboso na Nkombo na Yesu,
Tokwei mpe togumbami liboso ya makolo na
Ye,

Na Lola, tokolatisa Ye motole ya Mokonzi na
bakonzi,

Ntango mobembo na biso ekosila.
Nkombo kitoko (Nkombo kitoko!) O ya
boboto! (O ya boboto!)

Elikia ya mokili mpe esengo ya Lola;
Nkombo kitoko, (Nkombo kitoko!), O ya
boboto! (O ya boboto!)

Elikia ya mokili mpe esengo ya Lola.
182 Ntongo kitoko mingi mpenza! Ntango kitoko mingi mpenza!
Tógumbamitó sikoyo,mwamoke.Moto nyonso ábalolamiso epai
ya Klisto sikoyo, Mobikisi na bino. Na kimia, nalingi ete bópesa
Yematondi mpemasanzoli. Loba: “Nkolo, natondi Yomingi mpo
Obulisi elimo na ngai. Natondi Yo mingi mpo na nyonso Osali
mpo na ngai. Tika ete Molimo na Yo ézala likoló na ngai mói
mobimba, Nkolo. Kamba ngai. Tambwisa ngai. Pambola ngai.”
Tika ete Nzambe ápesa bino lipamboli yango, nde libondeli
na ngai.

Sikoyo, wana togumbi mitó, Ndeko Neville, ókamba biso na
libondeli mpo na kosilisa. 

